
Sɛrɛya kantigiman ani weleli sɔbɛ 

 

Ɛkizɔdi sɛbɛ be ni jɔyɔrɔ nafaman ye Layidu kɔrɔ la a n’a b’an 
dɛmɛ ka Yesu Kirista ka baara ani danaya kun faamu. 

Nin sɛbɛ sabanan « Ɛkizɔdi sɛbɛ» be seginkani kɛ sapitiri 11. 
Nga ka se ka daminɛ, n bena hakilijigi kɛ tariku ye min yira 
sapitiri 10 na. 

1. Bakurubafɔ sapitiri tɛmɛnin kan 

Ɛkizɔdi sɛbɛ be Isirayɛlidenw ka kibaruya nafaman ɲafɔ. 
Sɛbɛ damina, o jama tun be Ezipiti n’o kɛra jɔɔn ye an’o ye 
tɔɔrɔ juguman sɔrɔ Faraon ka fanga la. 

Ka kɔn saan waa caaman na ka kɔrɔ, Ala tun ye layuru ta n’o 
jama ye, k’a fɔ ko loon dɔ u bena kɛ jamana ye u yɛrɛ ka 
dugukolo kan. Nga k’u to Ezipiti, nin jama tun be se k’u yɛrɛ 
ɲininga: nin layuru kun ye mun ye? 

A ye Ala ye mɔgɔ dɔ wele n’a tɔgɔ ko Musa a n’a ko, ka tɛmɛ 
n’ale ye, a ben’a ka jama bɔ tɔɔrɔ la ani k’o ɲaminɛ 
kogokolon na fɔ ka taa se layidu dugu la. Ala ben’a ka 
layuruw dafa! 

Musa tagara Faraon fɛ k’a fɔ k’a ka jama bila u ka taga. Nga 
Faraon bana pewu. Bɔnɛ lo ale fɛ ka baaraden gwansan to 
yen! 

1 

O sababu fɛ Ala ye tɔɔrɔ damanin la jamana ni jamanadenw 
kan! Mɔgɔnanfinya balawu juguman min ma deli ka ye, a 
gwɛyanin lo k’a bɔra Ala bolo fɛ ka ben jamana kan. Ala y’a 
yira o cogo la k’ale ye sebayatigi ye. A tɛmɛna o tɔɔrɔw fɛ a 
ye sesɔrɔ Ezipitikaw ka boli bɛɛ kan minu te foyi ɲa ani fanga 
t’o la. 

O bɛɛ n’a ta, Faraon bana tugu ka Isirayɛli jama labila u ka 
taga. Hali k’a ka jamana to degu la, a bana ka sɔn Ala ka sago 
ma. O de ya to Ala ye tɔɔrɔ laban dɔ ci u ma, min juguyara 
ni fɔlɔ ta ye tugu. 

2. Ala be tɔɔrɔ filanan koo fɔ 

« Masaba y’a fɔ Musa ye ko: «Ne bena tɔɔrɔ wɛrɛ 
lase Faraon ni Ezipitikaw ma tugu. O seen fɛ, a 
ben’a to aw be taga. O tuma na, a bena aw gwɛn 
ka bɔ yan yɛrɛ. I k’a fɔ jama ye ko cɛɛw fara 
musow kan, k’o ka warigwɛminanw ni 
sanulamanw deli u sigiɲɔnw fɛ. » Masaba tun y’a 
kɛ Isirayɛli jama koo dira Ezipitikaw ye. Faraon ka 
baarak ɛlaw niEzipitikaw bɛɛ tun be Musa jati 
mɔgɔba ye fana. »  (Ɛkizɔdi 11:1-3) 

Ezipitikaw tun ye tɔɔrɔ kɔntɔn sɔrɔ ani Ɛkizɔdi sɛbɛ sura 11 
na, Masaba y’a fɔ Musa ye k’a bena tɔɔrɔ tɔ wɛrɛ ci. A m’a 
gwɛya min lo, nga an bena lɔn sura nata la. 

O ra dun, Ala be kunafɔni kura di; a ko nin seen fɛ Faraon 
laban n’a ka jama bila ka taga. Faraon dusugwɛlɛntigi laban 
na sɔn Ala ka sago ma. 

O wagati la, Faraon tun ye jamana kuntigi ye, jamana 
barikaman la kelen dɔ ye diɲɛ kɔnɔ. A tun be se k’a yɛrɛ 
bonya ani k’a ye ko foyi ti se ale kɔrɔ. A tun be sesɔrɔ fɔlɔ 
fɔlɔ, ko kuma laban b’ale fɛ, nga nin seen fɛ, a ye kɛlɛkɛla 
kunbɛn o ti jɔn min na. Faraon tun ye tɔɔrɔ sara sɔrɔ a ka 
dusu gwɛlɛya n’a ka ban fɛ Ala ta ma. A y’a ka jamana 
ɲaminɛ ka taga halakili la ani k’a ka jama bila tɔɔrɔla. Nga 
sɔnni tɔɔrɔ laban tun na juguya Faraon n’a ka ka 
jamanadenw ma. Nin seen na Faraon bolo barika dɛsɛla ka 
to a ye Isirayɛli ka jama labila u ka taga. 

3. Ala ka yira k’ale ye sebayatigi ni kantigi ye 

Anw be mun lo faamu Ala koo la? Kalan nɔgɔman dɔw filɛ 
nga nafa b’a la. 

Fɔlɔ, Ala be ni sebaya ye ka tɛmɛ a kɛlɛbagaw bɛɛ kan. Mɔgɔ 
si te yen fangatigi ye n’a bena sesɔrɔ Masaba kan, walima 
k’a ka sago dafali bali. Kun t’ala ka ban Masaba ta ma. A 
mana wagati ta cogo o cogo, i ko Ciden Poli y’a fɔ ko: Waasa 
Yesu tɔgɔ kɔsɔn, fɛɛn minw be sankolo kɔnɔ, ni dugukolo 
jukɔrɔ, ou bɛɛ k’ u kunbiri gwan, ani bɛɛ k’a fɔ ko Yesu Krista 
ye Matigi ye, ka bonya la Faa Ala tɔgɔ kan. (Filipikaw 2:10-
11) 

O kɔ, anw b’a faamu kokura, ko Ala ye kantigi ye. A be 
kantigiya kɛ n’a ka jama ye a n’a b’a ka sebaya yira u kama. 
A ye kantigi ye a ka layiduw la, a be min fɔ a b’o dafa. 
Tumadɔ a b’i ko Ala ka suma a ka layidu dafali la. Isirayɛli ka 
jama tɔɔrɔla wagati jan na Ezipiti kɔnɔ. Ani fana, tumadɔ, Ala 
ka layidu be dafa ni kɛlɛbabaw ye ani sɔsɔli ye! O lo kɛra 
Ɛkizɔdi sɛbɛ la. Nga a y’a hakili sigi! Ala b’a ka layidu dafa! 
Ka makɔnɔni kɛ wagati jan na ni ka sɛgɛn muɲu be laban ni 
Ala ka latigɛ dafanin ye. 

4. Jama bena bɔ jɔnya la Ezipiti 

A b’i k’u bɔko Ezipiti la tena wagati ta bari Ala ko a ka jama 
labɛnin ka to, a n’a kɛ teliya la! Ani sɔbɛla, sapitiri nata la, 
anw b’a ye cogo minna jama y’u yɛrɛ labɛn. Bari u ka kan ka 
sɔn Ala ka ɲaminɛli la tugu ni teliya ye ka kɛɲɛ nin min tun 
fɔra Bibile ka sapitiri min kalanna ka tɛmɛ. 

Ala bena laɲini a ka jama k’i labɛn u ka bɔkɔ kama. U bɛɛ 
kelen kelen ka kan ka minan nafaman sanulamanw ni 
warigwɛminanw deli u sigiɲɔnw fɛ.  Isirayɛli n’a taga n’u ka 
jamana nafolo dɔ ye. 

N b’a fɛ ka kɔrɔsili kɛ nin yɔrɔ la. Cɛɛw ni musow ka jɔnya 
min be kɛra sisan ye wari sɔrɔ cogo bɛnbali ye n’a ka jugu, 
an’a kaɲi k’o kɔrɔfɔ. Ka ɲini ka tileniya koo ni makari waleya, 
o ye ko anw ka baara kɛ ka mɔgɔ minw be tɔɲɔli ni jɔnya la 
dɛmɛ ka se ka kɛ hɔrɔn ye sɔrɔ ni admadenya la a cogo 
ɲuman na. 

5. Ezipitikaw ani lɔnnikɛlabaw y’a ye ko Masaba lo ye 
sebayatigi ye 

Bibile be kunafoni d’a ma ko Musa ni jama tun ye bonya sɔrɔ 
ka bɔ Ezipitikaw n’o ka jamana mɔgɔbaw fɛ.O bi faamu cogo 
di? 

Ɛkizɔdi sapitiri fɔlɔ, be kunafoni d’a ma ko Ezipiti ka 
mɔgɔbaw daminɛna ka sɔn Musa ka dalikan ma. Faraon be 
tara ɲa ka to a kelen a ka murutili la Ala ma. Tuma dɔ mɔgɔ 
fangatiw bi jaa ka nɔrɔ, i ko fiɲɛtɔyala, u ka faamaya kan 
hale ni fɛɛn bɛɛ halakila u ka lamini na a n’o ka jama be 
tɔɔrɔla o sababu la. ka jama kan bari 

Jamanadenw n’o ka mɔgɔbaw daminɛna ka bonya la Musa 
ni Isirayɛli u y’a kɔlɔsi k’u ka Ala ye Sebaya bɛɛ tigi ye a n’a 
be dɛmɛ kɛra u ye. Ezipitikaw ka boliw ma se ja foyi kɛ k’u 
mara, ani o ra, Ezipitikaw daminɛna ka bɔnɛ u ka jigiya la 
boli batoli la o min tun ye barikantan ye Masaba ɲafɛ. Siga 
t’ala ko mɔgɔba nunu faamu ka Musa bonya a ka jagwɛlɛya 
kɔsɔn ka na Faraon ɲakɔrɔ k’a ka jama tɔɔrɔlen lafasali kuma 
fɔ ani ka kibaruya juguman fɔ u ye. Awɔ! fɔ i ka jagwɛlɛya 
sɔrɔ ka kuma dɔ fɔ min be fangatigi ta sɔsɔ, fɔ i ka kɛ ni 
jagwɛlɛya ka nin fanagatigi ka dimi muɲu. Mɔgɔgaw tun ka 
kan Musa tando a ka jagwɛlɛya n’a ka kantigiya an’a ka jijali 
kama. Musa ka jagwɛlɛya misali k’an ɲaminɛ fana walisa an 
ka jagwɛlɛya sɔrɔ ka waliya kɛ k’a kɛɲɛ n’an ka gwɛlɛya 
cogow ye ani hale ni tuma dɔ farati be yen. 

  



Hakilinanta Ɛkizɔdi sɛbɛ kan (sapitri 11 - 15)                   8 

6. Egilizi ka ɲi ka nɛɛma sɔrɔ jamanadenw fɛ 

N b’a fɛ segin kɔfɛ, min kama Isirayɛli tun ye nɛɛma sɔrɔ 
Ezipiti ka jama fɛ u tun be ɲanamaya o minu cɛma, k’a fɔ ko 
Egilzi be se fana ka nɛɛma sɔrɔ jama minu b’a lamini la. 

« … Olu lara Piyɛri ka kuma na o tuma na. U y’u 
batize. Minw farala kalandenw kan o loon na, u 
tun be mɔgɔ waa saba bɔ. Kalandenw tun be taga 
Cidenw ka kalan lamɛn tuma bɛɛ. U tun be jɛn k’u 
ka koo bɛɛ kɛ balimaya la. U tun be dumuni 
senuman tilantilan ɲɔgɔn fɛ, ka Ala dali. Cidenw 
tun be kabako caaman kɛ, o siranya tun ye 
mɔgɔw bɛɛ minɛ. Mɔgɔ bɛɛ minw tun lara yesu la, 
u tun jɛnnin bɛ k’u ka fɛɛn kɛ foroba ye, k’u 
bololafɛnw ni forow feere k’o sɔngɔ tilan ka kɛnyɛ 
n’u kelen kelen bɛɛ ka makoya ye. U tun be taga 
Alabatoso kɔnɔ loon o loon ka Ala bato. U tun be 
dumuni senuman tilantilan ɲɔgɔn fɛ soo kɔnɔ, ka 
to ka dumuni kɛ ni ɲɔgɔn ye nisɔndiya la. U si tun 
t’u yɛrɛ bonya. U tun be Ala tando, mɔgɔ bɛɛ tun 
b’o filɛ ni ɲaɲuman ye. Matigi tun ye mɔgɔ minw 
kisi, a tun be olu ladon jɛnkulu nin kɔnɔ loon o 
loon. » (Cidenw ka kɛwaliw 2:41-47) 

Anw b’a kolosila ka taga ɲa ni ko kɛwali sɛbɛ la Egiliziw tun 
be ni nɛɛma ye ka bɔ u ka lamini jama fɛ. Hale ni dinɛ 
ɲamɔgɔw tun ye Egilizi daminɛ kura tɔɔrɔ, Egilizi ye sreya 
ɲuman k ɛ mɔgɔw ɲaa na an’o tun y’a bonya. 

A be cogo di aw fɛ? Yaala Egilizi be ni nɛɛma ye a ka jama fɛ 
wa? A be ni tɔgɔ ɲuman ye a ka jamakulu cɛma wa? Wala a 
tɔgɔ ɲuman t’a fɛ wa? 

Cidenw ka k ɛwaliw sɛbɛ be Egilizi ka maana ko fɔ daminɛ 
tuma na Zeruzalɛmu sisan, pantekɔti loon na. O loon na, 
Piyɛri ka wajuli kɔfɛ, mɔgɔ caaman ye danaya kɛ Yesu la a 
n’o farala Egilizi mɔgɔw kan. Anw y’a mɛn ko dɔgɔkunw ni 
kalo min tugura, Egilizi ye nɔɔ barikaman bila Zerizalɛmu 
jama cɛma. Cogo jumɛn na Egilizi be se ka tɔgɔ ɲuman to a 
ka sigiyɔrɔ la wa?  

Cidenw ka k ɛwali kalanyɔrɔ be miiriya damani d’an ma 
Egilizi min ka ɲanamaya cogo be se ka nɛɛma sɔrɔ mɔgɔw fɛ. 
O filɛ: 

Fɔlɔ, minw ye yɛlɛmani sɔrɔ u ka ɲanamaya la Ala ka Sebaya 
n’a ka nɛɛma fɛ. Ala tun b’a ka tigiya n’a nɛɛma ka yira ka 
kɛnɛyali kɛ, ni hɔrɔnyali nimisali damanataw ye. 

O kɔfɛ danabaw tun be ye n’u b’o yɛrɛ di kɔsɔbɛ. O tun b’o 
masiri cogo yira o ka ɲɔgɔn lajɛnni fɛ ka se ka batoli kɛ, ka 
kalan lamɛn, ani ka deli kɛ. 

O kɔ, danabaw tun be ɲanamaya la jɛnɲɔgɔnya sɔbɛ la u tɔ 
ɲɔgɔnw ye, u tun be ɲanamaya balimaya kanuya la. O kanu 
tun k ɛra ni ka duman ladon, kunbɛn ani ka sɔn bɛɛ ma. O 
kanuya fana tun k ɛra ni makari ye, u ka jɛnɲɔgɔnya ni 
ɲumanya ye. O tun cogo yaala ka dɛmɛli kɛ mɔgɔ minw ye 
fangatanw ni dɛsɛbagatɔw ye. 

K’a laban, danabaw tun be ɲanamaya la kelenya ni bɛn na. 

Fan dɔ la, Egilizi ka laɲinita ma kɛ ka tɔgɔɲuman sɔrɔ diɲɛ 
ɲakɔrɔ. Ayi! Anw ka laɲinita ye ka Matigi Yesu kanu ka to ka 
ɲɔgɔn laj ɛn a ka tigiya la k’a lamɛn, k’a deli ani ka kolo a fɛ. 
O k ɔ anw ka laɲinita ye ka Yesu ka kanuya ɲɔgɔn yira, ka to 
k’an balimacɛw n’an balimamusow kanu, k’an mɔgɔ ɲɔgɔn 
kanu, k’an ka jɛnkulu kanu. Jama ka nɛɛma be kɛ tuma dɔ 
Egilizi ka kanuya ɲanamaya nafaman ye. Ni Egillizi ye 
koɲuman dɔ kɛ, a mɔgɔw sama an’a b’o dɛmɛ o ka danaya 
tagama la ni yesu ye. 

Masaba ye muɲuli Ala ye 

 

Hale k’a ka jama to tɔɔrɔ muɲuli la, Faraon ma s ɔn hale bi 
Ala ta ma. O ra, Musa tar’a fɛ a siɲɛ laban na k’a tɔɔrɔ jugu 
min be nin siranya ye ka tɛmɛ tɔw kan fɔ a ye tugu. 

« Musa y’a fɔ Faraon ye ko: Masaba ko 
dugutilama, ale bena Ezipiti jamana yaala. 
Ezipitkaw ka deen fɔlɔw bɛɛ na sa, k’a ta Ezipiti 
masacɛ deenw fɔlɔ ma ka ta’a bila jɔnmuso deen 
fɔlɔ ma, min be sinnii kɛra. Bɛgɛn deen fɔlɔw bena 
sa. Kulekanba bena bɔ Ezipiti jaman fan bɛɛ la, 
min ɲɔgɔn ma deli ka kɛ, n’a ɲɔgɔn tena kɛ tugu 
fana. Nga wulu tena sɔngɔ mɔgɔ si kan, wala 
bɛgɛn, Isirayɛlidenw ka yɔrɔ la janko aw k’a lɔn ko 
Masaba be faranfasi kɛ Ezipitikaw ni 
Isirayɛlidenw cɛ. I ka mɔgɔ nunu bɛɛ bena na ne 
fɛ k’u kunbiri gwan ne kɔrɔ k’a fɔ ko an ka bɔ 
jamana nin kɔnɔ, ne, ni n ka mɔgɔw bɛɛ. O kɔ, ne 
bena bɔ. O fɔnin kɔ, Musa dimininba bɔra Ezipiti 
masac ɛ ka yɔrɔ. Masaba y’a fɔ Musa ye ko: Ezipiti 
masacɛ tena sɔn ka mɛnni kɛ i fɛ, janko ne ka 
kabakow ka caya Ezipiti jamana kɔnɔ. Musa ni 
Arɔn y’o kabako nunu bɛɛ kɛ Ezipiti masacɛ ɲana, 
nga Masaba ye Ezipiti masacɛ dusu gwɛlɛlya, a 
ma sɔn k’a to Isirayɛlidenw ka bɔ a ka jamana 
na.»  (Ɛkizɔdi 11:4-10) 

2 

1. «Masaba, ye Ala ye, min te dimi joona…» 

Nbena cogo yaala k’aw dɛmɛ ka nin kiti juman faamuya min 
be se ka maga dɔw ka miiriya la. Mun kosɔn sɔbɛla Ala b’a 
fɛ Ezipitikaw ka deen fɔlɔw bɛɛ faga? Nin ye ɲiningali ye b’an 
hakili la. O ra k’a daminɛ n bena hakilijigi kɛ vɛrse dɔ kan 
min be sɔrɔ Ɛkizɔdi sapitiri 34 la, n’a ko: 

« Masaba, Masaba, makaritigi, hinɛtigi Ala, a te 
dimi joona, a ka ɲumanya n’a ka kantigiya ka 
bon! »  (Ɛkizɔdi 34:6) 

Nin kalanyɔrɔ be Ala ka jogo yir’an na. A b’a ka makari n’a 
ka hinɛtigiya bila ɲafɛ nga a b’a lɔn fana ko tuma dɔ a be 
dimi, hale n’a t’o kɛ joona.  

Dimi kɛra waleɲuman ye n’a bɛnni lo diɲɛ ka tilenbaliya koo 
ɲafɛ. Kamasɔrɔ kojugu ɲafɛ, fɔlɔ a bɛnni lo ko kiti ka kɛ ani 
ka tiɲɛ yira. 

Nb’a fɛ k’a yira ko Ɛkizɔdi sɛbɛ be min fɔ k’a gwɛya, ko Ala 
k’a yira tiɲɛ na ale te dimi joona. 

a. Isirayɛli ka jama be tɔɔrɔ la Ezipiti 

Fɔlɔ, Isirayɛli ka jama tɔɔrɔ la saan caaman, a be se saan 
kɛmɛ ɲɔgɔn na ma ! Nin jama tun be jɔnya ni baara gwɛlɛn 
kɛra, a ye sigɛn ni degu sɔrɔ. Ala ma o dɛmɛ tiliya la k’u 
hɔrɔnya. O n’a ta bɛɛ tuma min na Ala y’a mɔnɛbɔ, a ye cogo 
di Faron ma a k’a ka jam bila ka taga, a n’a kana juguya kɛnin 
sara sɔrɔ, nga Faron banna Ala ka sago ma. Sanni tɔɔrɔ kelen 

kelen ka na Ala tun be Faraon lasɔnmi ni koo min bena kɛ 
n’a ma sɔn k’a kamana gwan ani ka ban. Tiɲɛ na Ala ye 
muɲuli k ɛ ni Faraon ye. Sɔbɛla a te dimi joona. 

b. Siyafaga Ezipiti 

O kɔfɛ, tiɲɛ lo an be se k’an yɛrɛ ɲiniga nin tɔrɔɔ laban min 
ye Ezipitikaw ka deen fɔlɔ bɛɛ ka saya koo la. Mun na nin 
tɔɔrɔ jugu be kɛ? N be ni kɔrɔsiliw dɔ ye nin koo la. Fɔlɔ, Ala 
be Isirayɛli jama mumɛ jati a ka fɔlɔ deen ye ani fana, i hakili 
ka to a la ko saan bii segi tɛmɛnin kɔ Faraon ka tile la a tun 
y’a ɲini ka Isirayɛli jama ka cɛden faga u wolo tuma na. O ra 
don siyafaga tun labɛnna Isirayɛli ka jama kama, Masaba ka 
deen fɔlɔ. K’a kɛɲɛ n’o cogo ye, n’an y’a ka koju labɛnni ye 
nin jama kama, tɔɔrɔ nin be kɛ kiti bɛnni ye. Anw k’a janto 
k’o na ta bɛɛ Ala muɲu na a n’a ye cogo di Faraon ma k’a 
kumabɔ nin kiti la. N’a tun sɔn na dɔrɔn Ala ka sago ma, a 
tun n’a ka jama kisi tɔɔrɔ ni sayajugu ma. 

O kiti juguman kɛr’a laban ye muɲuli Ala fɛ, nga a tilenin lo, 
mɔgɔ dusukun gwɛlɛn n’a muruti nin lo. 

Ala be muɲu! A te dimi joona, nga mɔgɔ ka dusugwɛlɛya 
ɲafɛ, a be laban k’a ka dimi n’a ka kiti yira. A kuncɛli, Anw 
be kalan nafaman sɔrɔ nin sapitiri kalanta la filɛ. 

2. Halikiyama kiti laban 

Ala be makari ani ka nɛɛma kɛ! O ye tiɲɛ a n’an be se k’a 
waleɲumanlɔn! O n’a ta bɛɛ, Ala ye Senuman ye fana an’a 
wagati b ɛnni la a ben’a ka tileniya yira kɛnɛ kan ani k’a ka 

kiti koo bila senkan. Layidu kura b’a fɔ an ye ko bɛɛ bena 
tɛmɛ Ala ka Masasigilan ɲakɔrɔ walisa kiti ka tigɛ a kan k’a 
kɛɲɛ n’a ka walew ye. O halikiyama kiti laban ben’a kɛ tuma 
min an ka sisan tile ban wagati la ani wagati banbali bena 
daminɛ. K’a fɔ cogo wɛrɛ la, nin kiti bena kɛ Yesu na tuma la 
ka koo bɛnbali latilen ani fɛɛn bɛɛ kɛ kura ye, tuma min suu 
bɛɛ bena kunu. 

Bibile b’an kalan ko cogo be yen ka se ka kisi ni kiti ma, ka 
se k’i lakanda Ala ka kiti ma, i ko yanni dɔɔni Isirayɛlidenw 
bena u yɛrɛ lakanda saya mɛlɛkɛ tɛmɛ tuma na. Fɛɛrɛ 
kelenpe min be yen ka se ka kisi nin Ala ka kiti ma o ye an 
ka nimisa an ma sɔn Ala ma n’a ye min ci kana diɲɛ na min 
kɛ, o min ye Yesu Krista ye. O nimisali b’a to an b’an jigi n’an 
ka lanaya fana bila Yesu kan ale min fɛ an be se k’an ka 
jurumu yafali sɔrɔ. 

3. «Matigi… be muɲuli kɛ aw le kɔrɔ, a t’a fɛ mɔgɔ si ka 
halaki» 

Ka se ka seginkani kɛ Ala ka muɲuli n’a ka kiti kan, n b’a fɛ 
an ka jantoli kɛ Piyɛri ka kalan la. Mɔgɔw dɔ i ko Faraon 
ɲɔgɔn be ban Yesu ma, u be halaki kojugu kɛwalijugu fɛ siga 
t’ala, a b’a sara sɔrɔ. O tigiw be kiti miiriya mafiya, o be miiri 
k’o tena kɛ abada. Joo t’u fɛ. A filɛ Piyɛri ye min sɛbɛ o koo 
la a ka bataki filanan na ko: 

« Aw k’a lɔn ko diɲɛ labanwawati la, dɔw bena 
wili kato k’u diyanakow kɛ k’u ɲaa do aw la, k’a 
fɔ ko: A m’a fɔ ko a bena k ɔsegi ka na wa? A don 

be min? An Faaw bɛɛ sara ka ban. Halibi koow b’u 
cogokɔrɔ le la kabini diɲɛ dantuma. A kɛra ten, u 
b’a fɛ k’u hakili bɔ a la ko fɔlɔfɔlɔ, Ala ye sankolo 
dan ka bɔ jii la, ka to ɲɔgɔn fɛ a ka kuma barika 
la. O cogo kelen na, jii fana le ye dugukolo kan 
fɛɛn bɛɛ dumu. Ayiwa, an be sankolo ni dugukolo 
minw yira, u maranin be o kuma kelenin le barika 
la ni tasuma ka kan k’o mana loon dɔ. Nga u be 
yen ka Alanyasiranbaliw kitilon n’u halakilon le 
kɔnɔ. Nteriw, koo kelen be yen aw kana o kɔ dɛ! 
Matigi fɛ, tile kelen be i n’a fɔ saan waa kelen. 
Saan waa kelen be i n’a fɔ tile kelen. MAtigi y’a da 
di koo min na, d ɔw ko a ka suma o kɛko la. k’a 
sɔrɔ, a man suma. Nga a be muɲu aw le kɔrɔ, a t’a 
fɛ mɔgɔ si ka haliki, a b’a fɛ bɛɛ ka se ka nimisa 
ka faran a ka kojuguw la. Matigi nalon bena bari 
mɔgɔw la i n’a fɔ soon. O loon na, sankolo bena 
tunu ni mankanba ye. Sankololafɛnw bɛɛ bena 
halaki ni tasuma ye pewu! Diɲɛ n’a kɔnɔnafɛnw 
bɛɛ bena ban. Ayiwa, n’o fɛɛn nunu bɛɛ bena ban 
ten, aw taamacogo ka kan ka kɛ di sa? Aw ye 
siran Ala ɲa, aw ka taamacogo ka ɲa, ka Ala loon 
makɔnɔ ka jija a ka se joona. O loon yɛrɛ lo 
sankolo bena jɛni ka ban pewu, a kɔnɔnafɛnw bɛɛ 
bena yelen. A y’a daa di sankolokura min koo la, 
an be olu makɔnɔna. Tilenninyako dama le bena 
kɛ o yɔrɔ la. »  (2 Piyɛri 3:3-13) 

K’an to danabaw ye, anw be se k’an yɛrɛ ɲininga ko mun 
kosɔn Matigi Yesu nali be mɛna ani mun kosɔn a ka kitilon 

be i ko a be ta segin kɔfɛ ka ta ɲa. Piyɛri be o ko jabili d’an 
ma: Matigi be muɲu aw le kɔrɔ, a t’a fɛ mɔgɔ si ka haliki. 
Awɔ! Ala be muɲuli kɛ. A be makari, hale mɔgɔ minw t’a 
kanu ani minw be ban a la pewu. A b’a ka ɲumanya ni 
makari kɛ u ye k’a ka kitilon tuma sumaya ani fana a cogo 
d’o ma u ka se ka nimisa u ka kojugu kɛnin na a n’o ka 
murutili ma. 

O ra don, Faraon bena Ala ka muɲuli dan ye sɔnni ani kitilon 
nana se. Piyɛri be nin tiɲɛ kuma fɔ ani ka kangali la o la. 
Kitilon ye damana loon ye ani siranya lo. O loon bena se, a 
mɛ o mɛ, i ka kan k’i labɛn. 

Ne teri sɔbɛw, n’aw kojugu kɛ an’a be Krista mafiya, a k’a 
lɔn ko Ala be kunadiya d’aw ma sisan, ka se k’i nimisa. O 
kunadiya minɛ joona! A nw be se ka kalan barikaman min 
sɔrɔ k’a mara bii kalanyɔrɔ la ye nin ye. Ala ka muɲuli bena 
ban an’a kitiɲuman laban bena kɛ. 

Tɛmɛkan seli ka sagaden nafa 

 

O n’a ta bɛɛ tɔɔrɔ min b’a ka jama kan, Faraon ma s ɔn Ala 
ka sago ma. O tuma le la Musa don a fɛ a siɲɛ laban na ka 
tɔɔrɔ juguman min tɛmɛna fɔlɔ taw kanko fɔ. Saya mɛlɛkɛ 
bena tɛmɛ sufɛ ka Ezipiti jamana deen fɔlɔw minw 
ɲanamaya la faga. 

O kɔ Musa bɔra Faraon fɛ ka se ka taama cogo kibaruya min 
tena mɛn fɔ a ka jama ye a n’o bɛɛ kelen kelen ka ɲi kɛ labɛni 
ye.  

« O tuma na, Musa ye Isirayɛli cɛkɔrɔbaw bɛɛ 
wele k’a fɔ u ye ko: Aw ye taga ka sagadenw minɛ, 
minw be bɛn aw ka somɔgɔw ma k’o faga k’o kɛ 
Hɔrɔnya ɲanagwɛ saraka ye. Aw k’o joli don 
minan dɔ kɔnɔ, ka Izɔpiyiri furaburu kɛ ka joli nin 
mɔn lɔgɔw kan minw be soo daa la sanfɛ ni gɛrɛfɛ. 
Aw si kana bɔ aw ka soo kɔnɔ sani dugu ka gwɛ. 
Masaba bena tɛmɛ tuma min na ka Ezipitikaw 
faga, n’a ye joli ye bonda lɔgɔ nunu kan, sanfɛ ni 
gɛrɛfɛ, a bena tɛmɛ u kan. A tena sɔn halakilikɛla 
ka don aw ka soow kɔnɔ ka fagalikɛ. O bena kɛ 
sariya ye aw n’a kɔmɔgɔw fɛ min tena da bila 
abada. Msaba bena jamana min di aw ma ka 
kɛɲɛ n’a ka layidu ye, naw donna o yɔrɔ la tuma 
min na, aw k’o landako kɛ. N’aw deenw y ‘a u 

3 

ɲininga tuma min na, ko landako nin kɔrɔ ye mun 
ye aw fɛ, aw k’u jaabi ko: Hɔrɔnya ɲanagwɛ 
saraka lo Masaba tɔgɔ la, bari a tun be Ezipitikaw 
fagara tuma min na, tɛmɛna an ka soow kan, 
k’an kisi k’an to yen. O tuma na jama y’u kunbiri 
gwan duguma ka Masaba bato. Masaba ye min 
fɔ Musa ni Arɔn ye, Isirayɛlidenw tagara o kɛ. 
Dugutilama, Masaba ye Eziptikaw ka deen fɔlɔw 
bɛɛ faga, k’a daminɛ Ezipiti masacɛ deen fɔlɔ ma 
fɔɔ ka ta’a bila kasodenw ka deen fɔlɔw ma, ani 
bɛgɛnw deen fɔlɔw. Ezipti masacɛ n’a ka 
baarakɛlaw ani Eziptikaw bɛɛ wilwla o suu nin na. 
Mankanba kɛra Ezipiti jamana kɔnɔ, bari soo si 
tun te yen mɔgɔ ma sa o min kɔnɔ. » 
(Ɛkizɔdi 12:21-30) 

1. Isirayɛli jama kaɲi ka saraka bɔ 

Bibili kalanyɔrɔ b’a yir’an na mun kɔsɔn Isirayɛli jama tun 
kaɲi ka sagaden saraka bɔ ani ka joli seriseri o soow daa la 
lɔgɔw kan. O ye k’u yɛrɛ dogo mɛlɛkɛ cɛnnikɛbaga tɛmɛtɔ fɛ. 
Mɛlɛkɛ tun bena joli ye an’a tena don o soow kɔnɔ k’u ka 
deen fɔlɔ ta, o ra don, Isirayɛlidenw gwaso lakandako 
sabatiya la an’a tun y’o kunmabɔ Ala ka kiti min tun be 
jamana kan. 

N tun b’a fɛ sisan ka kalansen fila ko la. 

a. Danaya 

A fɔlɔ ɲasinna danaya ma. Musa nana tɔɔrɔjugu ni siranyaba 
ko fɔ, a n’a y a fɔ a ka jama ye ko fɛrɛ kelen min be se k’u 
kisi, o ye ka sagaden saraka bɔ an’o ka to u yɛrɛ fɛ. U ka kan 
ka danaya kɛ ni kɛwali nɔgɔman la min benaw u kisi nin kiti 
jugu ma! 

Kalanyɔrɔ t’a fɔ an ye ni gwasow dɔw tun ma danaya kɛ a 
n’o tugu Musa ka cifɔlen la. O ra don, o cifɔlenw b’a to an 
be miiri ko gwaso minu ma lanaya kɛ Ala kan ka tugu 
cifɔlenw kɔ y’u ka sara sɔrɔ, bari mɛlɛkɛ cɛnnikɛbaga na don 
o fɛ ka o a ka deen fɔlɔ ta. 

O kɔ, nin kalanyɔrɔ ye misali ye caaman dɔw cɛma ko 
danaya sɔbɛ ni halala be ɲaminɛli kɛ kanminɛli la. Ka danaya 
kɛ Musa ka kumaw fɔlen na nɔgɔman tun t’a kun ye, u tun 
kaɲi fana ka walen fara a kan, u tun ka kan ka tugu a ka 
cifɔlenw bɛɛ la. A kun te k’i k’a fɔ: n be danaya kɛ, ayi! 

Kaminɛli ye cogo ye min b’a yira k’an be danaya kɛ o kuma 
fɔlenw la a ni min y’o fɔ. 

An ka misali min tugura filɛ: aw sera kulu jigiyɔrɔ la ani 
mɛtɛrɛ damainn farancɛ dugumala fɛ jiwoyoba be yen. Ka 
se ka kulu jigi ani tigɛ ka taga fan dɔ nin fɛ, pɔɔn dɔw labɛnin 
ni juru ani lɔgɔ be yen. A be i ko barika t’a la. 

Kulu jigiyɔrɔ fan dɔ nin fɛ, mɔgɔ dɔ b’a yira ko a ka tɛmɛ pɔɔn 
kan. A kulela ka fara a kan ko jiwoyoba mankan b’a jigisi ko 
farasi te yen ka pɔɔn tigɛ, k’a yɛrɛ y’a lalaga sisan. 

Aw lanin b’a la wa? Aw be se k’a fɔ a ye wa: « ɔwɔ ne lanin 
b’a ra! ». Min b’a yira ko tiɲɛ lo a be danaya kɛ nin cɛ ka 
kuma la ani pɔɔn ka dɛmɛli ye k’a ka seen bil’a kan ka cɛtigɛ. 

Isirsyɛli ka jama y’o ka danaya la Ala kan ani n’a ye danaya 
kɛ Musa ka kumaw la. An’a tugura a ka cifɔlenw na an’o 
mɔgɔ ka danaya ma kɛ gwansan, kamaasɔrɔ saya mɛlɛkɛ ma 
don o fɛ. U tun kunmabɔli sɔrɔ Ala ka kititigɛ ma. 

b. Sarakaw 

N b’a ka kalan filananw min ko fɔ sinsin na saraw ka nafa 
ma. Gwaso kelen kelen ka deen fɔlɔw tun kaɲi ka sa k’a kɛɲɛ 
ni Ala ka kititigɛ ye. Mun kɔsɔn olu latanga la? Ka kɛɲɛ ni 
yɔrɔ kalanta ye o k’o gwaso ye saraka bɔ; fiɲɛ te sagaden 
mim na. Anw be se k’a fɔ k’o cogo la saya panna o ka soo 
kunna. O ra don, bari sagaden tun dira saraka ye, gwaso 
kelen kelen deen tora ɲanamaya la; sagaden sara o nɔɔ na. 
Misali dɔ filɛ, olu caaman dɔw la, ka kɛɲɛ ni Bibili ka 
sariyasun ye, o min ye nɔnabila saraka ye: bɛgɛn dɔ be sa dɔ 
nɔɔ na Ala ka kiti tun ka kan se min ma. Bɛgɛn ka saraka 
barika la min tun ka kan ka sa ɲanaman be to an’a be 
hɔrɔnya kiti bɛɛ la, kiti wɛrɛ te ben a kan. 

O cogola, tɛmɛkan seli sagaden barika la, Isirayɛli ka deen 
fɔlɔ bena kunmabɔ kiti la ani ka to ɲanamaya la. U bena nin 
ta layidu dugu tagali ka laɲininta la. 

2. Nin ko kɛtaw b’an dɛmɛ ka Yesu ka gwengwenyiri ko 
faamu. 

Poli ko: 

« … bari krista min kɛra saraka ye k’an hɔrɔnya, 
ale fagara o kɔsɔn. »  (1 Korɛntekaw 5:7) 

Ka kɛɲɛ nin kalanyɔrɔ ye, Poli b’o kɔrɔ kelen n’a nafa di Yesu 
ka saya ma Gwengwenlɔgɔ kan i ko Isirayɛlidenw be o min 
kɛ sagaden fagali ko la ka kɔn u bɔli la Ezipiti. Sangaliw jumɛ 
be sɔrɔ Yahutuw ka tɛmɛkan seli ni Yesu ka saya cɛ? U dɔw 
filɛ: 

a. Bɛɛ ye jurumu kɛ 

Fɔlɔ, i ko tɔɔrɔ jugu kibaruya kɛra doni ye Isirayɛli jama kan, 
tiɲɛ na i ko alikiyama n’a sɔrɔ be doni ye mɔgɔnafinw bɛɛ 
kan. Caaman be lɔnbaliw ye, caaman t’a ta ni sɔbɛ ye nga 
Bibili kalan ni kɔrɔsili ye b’an ɲaa minɛ ka taga nin tiɲɛ min 
siga t’ala: bɛɛ ye jurumu kɛ, wolomani te yen, ani Danba Ala 
ka juru be bɛɛ kan, ale min ye kititig ɛla sɔbɛ tilenni ye. 

b. Saraka min be kisili di 

O kɔ, Ala ka ɲumanya fɛ, a ye fɛɛrɛ kelen di Isirayɛli ka jama 
ma u ka kisi mɛlɛkɛ halakila ka bɔli la. O cogo kelen fɛ, Ala 
ye fɛɛrɛ kelen di ka se ka kunmabɔli sɔrɔ Ala ka kiti la, fɛɛrɛ 

ka kisi saya Masaba ma walisa ka ɲanamaya abada a ɲaa na 
ni jigiya ye. 

Isirayɛli ka jama fɛ, sagaden ka saraka lo y’o kisi. Anw fɛ, 
Yesu krista ka saraka b’an kisi. A y’a yɛrɛ di ka saya 
gwengwenyiri kan ka se k’an ka tilenniya n’an ka yafali sɔrɔ. 
A ka saraka barika la, jalakili min tun b’an kan bana an’a ye 
cɛlabɛnnin sɔrɔ n’a ka sankolo la faa Ala ye. 

Yesu ka saraka, i ko tɛmɛkan seli sagaden, be tugu Bibili ka 
nɔnabila la. K’a fɔ cogo wɛrɛ la, Yesu, jalakibali jurumu fɛ, a 
sara cɛɛw ni musow jurumutɔw nɔɔna. Min tun ka kan ka la 
anw kan, a y’o sɔrɔ anw nɔɔna.  

Misali fitini dɔ filɛ min ben’an dɛmɛ ka nin koow faamu: 
funteni ni jaa wagati lo ani kongo jeni tasuma y’an ka 
bɛgɛnbalo dugukolo fitin minɛ. Tasuma tɛmɛnin kɔfɛ, a 
tagara dugukolo ka tasuma ka ciɲɛni jatiminɛ kɛ. An’a ɲaa 
lara sisɛ sisini kan. O ra don, a ye mankan fitini mɛn a tulo 
la. A ye sisɛba sisinin kɔrɔta ka sisɛdeni ɲanamanw dɔw ye 
a gama kɔrɔ foyi m’o sɔrɔ. Yanni a ka boli ka kisi tasuma ma, 
sisɛba ye tasuma muɲu, a ya ka ɲanamaya di, walisa k’a ka 
deenw kisi o min tun tena se ka boli teliya la ka kɔn tasuma 
ma. 

O cogo kelenna, Yesu y’a ka ɲanamaya di walisa kan 
kunmabɔ Alaka kiti ma, an ka to ɲaa na ani ka ɲanamaya 
abada. 

c. Danaya 

Sisan, kalan laban, danaya koo. Ka se ka Yesu ka saraka 
diyabɔ ni ka kisi kiti ma ani ka jurumu yafali sɔrɔ, fo i ka 
danaya kɛ a kan. Sisɛdenw tun tena kisi tasuma la n’o tun 
bana ka t’o bamuso gama kɔrɔ. Anw tena kisi alikiyama kiti 
ma n’an sɔn ka yɛlɛma ka na Yesu Krista fɛ, n’an ma danaya 
kɛ a ka saraka la. 

A filɛ ciden Poli be ka min fɔ n’a ko: « anw be ni tɛmɛkan 
seli sagaden min kɛra saraka ye anw kɔsɔn, Krista yɛrɛ. » 

Masaba be kisili kɛ 

 

Saya mɛlɛkɛ bena tɛmɛ sufɛ ka se Ezipiti jamana ka deen 
fɔlɔw bɛɛ ka ɲanamaya bɔ. Isirayɛli jamandenw ka gwaso 
dɔrɔn bena kisi nin balawu ma sagaden ka saraka barika la 
o min kɛra k’a kɛɲɛ ni Ala y’a fɔ Musa ye cogo min na: 

« Dugutilama, Masaba ye Ezipitikaw ka den fɔlɔw 
bɛɛ faga, k’a daminɛ Faraon deen fɔlɔ ma fɔɔ k’a 
ta’a bila kasoden ka deen fɔlɔw ma, ani bɛgɛn 
deen fɔlɔw. Faraon n’a ka baarakɛdenw ani 
Ezipitikaw bɛɛ wilila o nin na suu. Mankanba kɛra 
Ezipiti jamana kɔnɔ, bari soo si tun te yen mɔgɔ 
ma sa o min kɔnɔ. O suu kelen yɛrɛ la, Faraon ye 
Musa ni Arɔn welek’a fɔ ye ko: «Aw ye wili ka taga 
ka bɔ ne ka jamana cɛma aw ni Isirayɛlidenw bɛɛ! 
Aw taga Masaba bato i ko a y’a fɔ aw ye cogo min 
na. Aw ye taga n’a ka bɛgɛnw ye, a misɛnmanw 
fara dabaw kan, i ko ko a y’a fɔ aw ye cogo min 
na, aw ka duba kɛ ne ye fana. » Ezipitikaw ye 
Isirayɛli jama bagabaga, k’u bɔ jamana kɔnɔ 
joona joona. Bari tun be miiri ko n’u ma bɔ joona, 
u bɛɛ bena sa. Jamana y’u ka mugu nɔɔnin ta, o 
tun ma funu fɔlɔ. U y’o ka mugunɔɔnminanw siri 
u ka faniw na k’u dulon u gamananw na.  Musa 
tun ye min fɔ, Isirayɛlidenw y’o kɛ : U ye 
warigwɛminanw ni sanulamanw ani faniw daali 

4 

Ezipiikaw fɛ.  Masaba tun y’a kɛ jama koo diyara 
Ezipitikaw ye. U ye minw daali zipitikaw ye olu d’u 
ma. A kɛra ten u sera ka Ezipitikaw bololafɛnw cɛ. 
Isirayɛlidenw bɔra Aramusɛsi ka taga sukɔti. U 
tun be cɛɛ waa kɛmɛ wɔɔrɔ (600 000) bɔ muso ni 
denmisɛnw ma jati. Siya wɛrɛ caaman bɔra n’u 
ye, ani bɛgɛn caaman fana, dabaw fara 
damisɛnw kan. U bɔra ni mugu min ye Ezipiti, u ye 
o yiran ŋomi ye. Fununan tun t’o la, bari u tun ye 
u gwɛn ka bɔ le, o la, u tun ma se ka dumuni 
labɛn. Isirayɛlidenw tun ye saan kɛmɛ naanini bi 
saba kɛ Ezipiti. O saan kɛmɛ naani ni bi saba dafa 
loon yɛrɛ la, Masaba ka jamaw bɛɛ b ɔra Ezipiti.»  
(Ekizodi 12:29-41) 

1. Ala ka jogow 

Anw sera Isirayɛli jama ka tariku yɛlɛma yɔrɔ belebele ma, 
min bɔra degu na ani ka kɛ hɔrɔn ye! Fɔl ɔ n b’a fɛ ka kalan 
nafamanw yira an be se ka min sɔrɔ nin maana la: 

a. Ala ye sebagaya tigi ye 

Kalan fɔlɔ ye nin ye: Ala ye sebagaya tigi ye! Niin na sebagya 
wala politiki si te se k’a ka koo latigɛnin bali ka dafa. Kabaini 
kalo caaman, bondori, kɛlɛba dadonna ni Faraon n’a boliw 
ni Ala be fan kelen na. Faraon tun y’a miiri k’ale na se ka ban 
Isirayɛlidenw ka jama ka Ala ɲaa, an’a ye cogoyaw ɲini ka 
ban Ala ka saga ma, a ka jamana n’a ka jamanadenw ye 
tɔɔrɔbaw sɔrɔ u ka sara ye. Faraon ma tɔnɔ foyi sɔrɔ. A k’a 
ka dɛsɛ ye min kɛ, a laban na ka dusugwɛlɛya to yen a n’a 

ye sira di Isirayɛli jama ma u ka taga. Ala ka yira nin cogo la 
k’ale ye sebaga tigi ye ka tɛmɛ mɔgɔw kan, hali minu tun b’o 
yɛrɛ jati k’olu ye sebagaya tigi ye o tile la. Ala b’a yira fana 
k’ale ye sebagaya tigi ye ka tɛmɛ boliw, i ko minutun ye 
Ezipitikaw ka ala ye olu min tun ka kan ka Ezipiti jamana 
mara ani k’a latanga an’a ka masacɛ fana; o boli y’a yira 
k’olu kɛra barikantanw ye Isirayɛli ka Ala ɲaa fɛ.  

b. Ala b’a kuma dafa 

Kalan filanan ye nin ye: Ala b’a ka kuma dafa, a ka layidu be 
laban ka dafa tuma bɛɛ la hali n’a wagati mɛnna tumadɔ. 
Ala ye layidu dɔw ta ibirayima n’a ka bɔnsɔnw ye ko: Isirayɛli 
jama bena caya an’a ka jamana na sabati a ka dugukolo kan. 
Ani k’a sɔrɔ jama ka sigi Ezipiti be siga don o layiduw la. Jɔn 
tun be ka danaya kɛ ko nin jama min be jɔnmaya baara la, 
na kɛ loon dɔ jamana hɔrɔn ye? O ra Ala y’a yɛrɛ yira Musa 
ma cɔ, ka se ka seginkani kɛ a ye layidu min ta Ibirayima ye 
ani k’a jigisigi ko sɔnni a ben’a ka jama hɔrɔnya. Maana 
kalanta nin sapitiri ye misali ye caaman dɔw la Bibile la, ko 
Ala b’a ka kuma n’a ka layiduw dafa. 

Bii anw be se ka danaya kɛ Ala kan ani k’an jigi la a ka kuma 
kan katuguni a ye layidu ta a jama ye a bɔ dafa. Nin seko k’a 
ka kuma dafa sigir’a ka sebayaba kan. Anw adamadenw, an 
be se sagonata ɲuman sɔrɔ ni k’an layuru talen dafa, nga 
tumadɔ, sababuw ni mɔgɔw b’an bari ka se k’an ka layuru 
dafa. O kɔrɔ ye k’an ma kɛ sebagaya tigi ye. K’a sɔrɔ Ala ye 
sebagaya tigi ye, o de kɔsɔn, sababuw ni adamadenw ka 

sebagaya n’a niin taw si te se k’a ka layidu n’a ka koɲumanw 
latigɛlen bari ka dafa. 

2. Ezipitikaw ye nafolo caaman di Isirayɛlidenw ma 

Maana ka koo min dɔ magala n na o ye nin ye: o ka tagama 
teliya f ɛ Ezipiti jamana la, Ezipitikaw y’o ka nafolo dɔ di 
Isirayɛlidenw ma. O ka k ɛwaliw fana ye Ala ka layidu dɔ 
dafa, a tun kɔn na ka min fɔ Musa ye. Nga mun kɔsɔn 
Ezipitikaw teliya la k’u ka minan nafaman Isirayɛli jama ye. 

A gwɛlɛ ka se lɔn tigitigi. Ezipitikaw ye tɔɔrɔ caaman sɔrɔ ka 
bɔ Isirayɛli ka Ala fɛ kalo caaman na. Ezipitikaw tun sig ɛnna 
tɔɔrɔw bolo. A be se ka kɛ o y’a laɲini ko Isiray ɛlidenw ka 
bɔ, fɔɔ u y’o dɛmɛ. A be se ka kɛ fana k’o fɛɛnw nafaman 
dilila, Ezipitikaw jigi tun kan k’o bena Ala dimiya majigi o ka 
jamana kan. 

Ɲiningali filanan dɔ be yen: o fɛɛnw nafaman tun bena mun 
ɲɛ Isirayɛlidenw ye? 

Fɔlɔ, Isirayɛlidenw ka gwaso be ni nafolo ye sisan min 
ben’aw dɛmɛ u ka ɲanamaya kura la n’o donna layidu dugu 
la. Nga Ekizɔdi kalan na anw bena ye k’o nafolow tara ka 
fɛɛn wɛrɛ kɛ. A dɔ kɛra ka Ala ka Fanibugu jɔ, masaso dɔ 
ɲɔgɔn yɔrɔ min na Ala katigiya n’a to yen an’a kɛ u ka batoli 
yɔrɔ ye u kongokolon ka tagama la. 

3. Ala ye kisiba ye Yesu Krista la 

Anw be se k’an jigi la Ala kan bari a ye sebagaya bɛɛ tigi ye 
a n’a b’a layiduw bɛɛ dafa. Anw be se ka danaya kɛ a kan 
bari a ye kisiba Ala ye, Ala min be hɔrɔyali kɛ a n’a labanna 
a b’a ka jama tɔɔrɔninw kisi. 

Layidu kura kɔnɔ, anw b’o kisiba Ala ye Yesu Krista la a 
n’anw be se k’a fɔ ko, a ka saya barika la gwengwenyiri kan, 
o kisiba Yesu, Ekizɔdi kura dabɔ. Sumaɲɔgɔman jumɛ lo be 
Yesu ka kisili la ni Ekizɔdi wala Isirayɛli jama ka bɔko ye? 

a. Yesu y’an ka tɛmɛkan seli sagaden ye 

N be hakilijigi kɛ an ye min ye sura tɛmɛnin kan: Yesu y’an 
ka tɛmɛkan seli sagaden ye. Kamasɔrɔ Isirayɛlidenw ka 
gwaso bɛɛ tun kisi la saya mɛlɛkɛ ra sagaden ka saraka 
barika la, a y’an kumabɔ, k’an kisi Ala ka kiti ma, Yesu ka 
saraka barika la gwengwenyiri kan. 

b. Yesu y’an kisi tɔɔrɔ ma 

O kɔ, Isirayɛli jama kisi la jɔnya la, degu ni siya boli batolaw 
ani subagaya fɛ. Layidu kura b’a fɔ ko Yesu ye kisili baara 
dafa min be yiriwa ka taga: a be taga ɲa k’an bɔ jɔnya ni 
jurumu ka fanga, a be taga ɲa k’an bɔ diɲɛ n’a ka fanaga 
jugu fɛ, an’a be taga ɲa k’an bɔ sutana ni boliw ani dibi 
fangaba min be wilw an kanma. 

c. Yesu b’an ɲaminɛ masaya banbali la 

O kɔ, anw be se ka fɔ ko Isirayɛli jama ka bɔko Ezipitikaw ka 
jamana la kɛra u ka tagama jan ye layidu dugu la ani 

siniɲasigi ɲuman ye. O cogo kelen na, ni Yesu ben’an kisi, 
an be tagama jan daminɛ ni jigiya ye; sukununin layidu ni 
danf ɛn kura ani ɲanamaya Masaba. 

d. Yesu be jamaba kisi 

K’a laban, jamaba bɔra Ezipiti jamana la. Ka kɛɲɛ ni yɔrɔ 
kalanta ye; « U tun be cɛɛw waa kɛmɛ wɔɔrɔ, musow ni 
denmisɛnw ma jati. » (Ekizɔdi 12:37) Ka kɛɲɛ ni lɔnnikɛlaw 
ye, n’o ye musow ni denmis ɛnw fara u kan, u be se k’a fɔ 
ko jama daa tun be se mɔgɔ miliɲɔn fila ɲɔgɔn ma! O cogo 
la, Yesu ye mɔgɔ caaman kisi, jamaba min an te se ko jati ka 
ban. O ra don danfaraba be Isirayɛli jama min bɔra Ezipiti ni 
bɔliko kura min dabɔra ni Yesu ye. A filɛ min ye: Jama kelen 
tagara kongokolon na layidu dugukolo yɔrɔ la, nga Yesu 
Krista ye kisili min di ye diɲɛ jama bɛɛ ta ye, wolomani t’ala. 
Ciden Zan ye yelen min sɔrɔ dafara nin miiriya la. Anw k’a 
kalan k’an kuma kuncɛ yirali sɛbɛ kɔnɔ:  

« O tɛmɛnin kɔ, ne ko n be filɛli kɛ tugu, ne ye 
jamaba dɔ ye, mɔgɔ si te se ka min jati k’u daa lɔn. 
Jama bɛɛ ka mɔgɔ tun b’a la, siya bɛɛ. U lɔnnin 
tun be masasigigilan ni Sagaden ɲafɛ. Fanigwɛ 
tun b’u kaan na, tenfuraburu minɛnin tun b’u bolo 
la. U tun be to k’u kaan kɔrɔta k’a fɔ ko: « An ka 
Ala min be masasigilan kan, anw kisira ale ni 
Sagaden sababula. » » 
(Yirali 7:9-10) 

Masaba be ɲaminɛli kɛ 

 

Tɔɔrɔ laban kɔ, min juguyara kɔsɔbɛ a tɛmɛ minu kɔnna, bari 
saya mɛlɛkɛ tɛmɛna sufɛ ka Ezipitikaw ka deen fɔlɔw bɛɛ ta, 
masacɛ sɔnna Ala ka sago ma ka isirayɛli jama bila ka taga. 

« Tuma min na Ezipiti masacɛ ye sira di jama ma, 
filisiw ka jamana sira tun ka surun, nga Ala ma kɛ 
u ka o sira nin minɛ, bari a ko: «N'u y'a ye ko u 
bena kɛlɛ kɛ yen, n'a sɔrɔ u ka miiri bena yɛlɛma, 
ka kɔsegi Ezipiti. » O la, Ala y'a kɛ jama 
munumununa ni kongokolon sira ye ka taga 
Buruku kɔgɔji faan fɛ. Isirayɛlidenw bɔra Ezipiti 
jamana na tuma min na, u labɛnnin tun lo. Musa 
ye Yusufu kolow bɔ a kaburu kɔnɔ, ka taga n'u ye, 
bari Yusufu tun ye Isirayɛlidenw wajibiya ka kali. 
A ko: «Siga t'a la, Ala bena na aw dɛmɛ ka bɔ yan. 
N'a y'o kɛ tuma min na, aw ka ne kolow ta ka taga 
n'u ye. »U wilila ka bɔ Sukɔti ka taga sigi Etamu, 
kongokolon daa la. Masaba tun bilara u ɲa tilefɛ, 
sankaba kɔnɔ janko ka sira yira u la. Sufɛ, a tun 
be bila u ɲa tasuma kɔnɔ sanfɛ ka yeelen bɔ u ye, 
janko u ka se ka taama suu ni tile. Sankaba nin 
tun te bɔ jama ɲafɛ tilefɛ, tasuma fana tun te bɔ 
u ɲa sufɛ. »  (Ɛkizɔdi 13:17-22) 

  

5 

1. Masaba y’an ka ɲaminɛla ye 

Kalan jɔnjɔn min an be se k’a mara nin maana la filɛ: Ala b’a 
ka jama ɲaminɛ. A b’a yɛrɛ yira ɲamin ɛla ya a ka ɲumanya 
kɔsɔn. 

Ni mɔgɔ sera jamana dɔ la a te min lɔn an’a fɛ k’a yaala; n’a 
sɔrɔ a benna yɛlɛ kulu jan dɔ kan wala ka tuba ni kongokolo 
cɛci? 

Nga tuma caaman o tigi be ɲaminɛla dɔ sara. O tigi be sira 
ɲanamanw lɔn, a be faratiw lɔn an’a be se k’u sago wala k’u 
lamunu. A na to a ka sarabaga kɔrɔ k’a ɲaminɛ ani k’a 
lakanda. 

Saan kɛmɛ; naani kɛnin Ezipiti, sisan Isirayɛli jama be se ka 
taga. Sebagaya bɛɛ tigi y’o bɔ degu ni jɔnya la. Jama y’a lɔn 
k’o bena kɔsegin Kanaan jamana la, Ala ye dugukolo min 
layidu ta u ka bɛnbaw ye, nga o na taga cogo di? O na sira 
jumɛ ta? k’a kɛɲɛ ni maana kalanyɔrɔ ye, Ala lo b’o ɲaminɛ, 
Ala lo be jamaba min ɲaminɛ ka taga layidu dugukolo la. Ala 
ma kɛ kunmabɔla ye, kisiba ye, nga a kɛra ɲaminɛbaga sɔbɛ 
ye, Ala min an be se ka tugu a kɔ n’an jigi bɛɛ ye. 

a. Masaba b’an ɲasin an ka tagama sira kan 

Anw be fɛɛn fɔlɔ min faamu o ye ko Ala m’a ka jama ɲaminɛ 
sira tilennin kan. Jama tun be se ka sira jɔnjɔn ta min be 
tɛmɛ kɔgɔji gɛrɛfɛ, sira min ka surun n’a ka nɔgɔ. O ra jama 
tun bena gwɛlɛya jugu kunbe teliya la, Filisikaw ka kɛlɛbolo 
barikaman. Ala ka miriya la a ka jama tun labɛni te ka o 

gwɛlɛya ɲɔgɔn kunbe, o de y’a to a y’o ɲaminɛ sira wɛrɛ fɛ, 
sira min tɛmɛna sinayi kongo cɛma. Jama tun man caya o 
mara kongokolon la, siya misɛnw min tun siginin be yen tun 
te ni kɛlɛbolo barikaman ye ka gwɛlɛya lase u ma.  

O la, Ala tun be n’a ka latigɛli ɲuman ye a ka jama kɔsɔn. 
Anw b’a ye k’olu wagati ɲanaman kɛ ni Ala ye kongokolon 
kɔnɔ. U ka sigili kongokolon la tun ka kan walisa a ka jama 
ka se ka labɛn u ka hɔrɔnyali kura la, k’u labbɛn ani ka se ka 
don layidu dugukolo la, o min na kɛ wajibi ye u ka kɛlɛ sɔrɔ 
solidasiw ye o tun ma labɛn min na.  

b. Masaba ye kantigi ye a ka layiduw la 

Anw be kalan filanan min faamu o ye ko Musa ye Yusufu 
kolow ta. Yusufu ye Isirayɛli jama ka bɛnba dɔ ye. Ka tɛmɛ 
ni koow damana ta dɔw ye Yusufu tun nana kɛ Faraon 
dankan ye. O la kɔngɔba dɔ nana tilen benyafan gosi, Yusufu 
Faaw n’a balimanw an’o ka gwasomɔgɔw bɛɛ ye 
kundogoyɔrɔ sɔrɔ Ezipiti. K’a lanin to a ka saya dilan kan, 
Yusufu tun ye jigiya sɔrɔ k’a ka jama bena kɔsegin Kanaan 
jamana la, layidu dugu. K’a t’o jigiya kan, a ye ciw di ni k’a 
laɲini a bɔnsɔnw fɛ u ka taga n’a ka kolow ye o jamana la. 

Anw be kantigiya kalan fila ye o ra nin kalanyɔrɔ la. Fɔlɔ Ala 
ye kantigi ye a ka layiduw la. A tun na Kanaan dugukolo di 
Isirayɛli ka jama ma, i ko a tun y’a fɔ cogo min na, ani Yusufu 
ka kolo fana nin b’o tagama la. 

O kɔ, anw be jama ni Musa ka kantigiya ye k’a ɲasin u ka b 
ɛnbaw ka fɛtaw ma, Yusufu ka ci tun fɔra daa la an’a ka 
kolow marayɔrɔ tun lɔnin lo, kabini saan kɛmɛ naani (400). 
Ani taga wagati nana se, Musa miiri la ka Yusufu ka laɲinita 
bonya, hali n’o y’a sɔrɔ a tun ɲaa gwanin tun be o tuma la. 

c. Ala be n’anw ye 

A fɛɛn sabanan min an b’a faamu ye ko Ala y’a ka tigiya yira 
damana cogo la ka tɛmɛ ni sankaba ye tile fɛ ani tasuma ye 
sufɛ. Tuma o tuma ni sankaba be tagama, jama tun ka kan 
ka tugu a kɔ, a n’a tun be lɔ yɔrɔ min na jamatun kaɲi ka sigi 
o yɔrɔ la ka to yen fɔɔ n’a nana wili kura ye. Sankaba tun ye 
Ala ka tigiya ye min be ye jama cɛma, Ala min tun ben’u 
ɲaminɛ, Ala min tun ben’u bila siratagama bɛɛ la. 

Nin sankaba b’an hakilijigi tiɲɛ nafaman dɔ la: Ala b’a ka 
jama cɛma k’u ɲaminɛ. Hali n’an ka bii loonw la, a te ye ten, 
danaba ni Egilizi be se k’a fɔ ko: Ala be n’anw ye. 

2. Masaba b’an ɲaminɛ an ka latigɛliw la 

Ala b’anw ɲaminɛ a n’a b’an bila sira! A filɛ anw ye kalan 
sɔrɔ nin maana la, nga ɲiningali dɔ be yen: Ala b’anw ɲaminɛ 
cogo di bii? Bari sankaba tasuma te yen an ka soow ɲafɛ ani 
an te tagama na kongokolon la, i ko Isirayɛli jama ta ɲɔgɔn! 

K’a fɔ ko Ala b’an ɲaminɛ, o ye ka kuma a ka fɛta n’a ka 
dɛmɛli layiru la an ka latigɛli ɲuman ta ani ka ɲanatɔmɔli 
ɲuman kɛ an ka ɲanamaya la. N be kuma ɲanatɔmɔli ni 
latigɛli jogo ni niin na, nga Ala be se fana k’an ɲamainɛ 

ɲanamaya ka latigɛli belebelew la: baara ɲanatɔmɔli, cɛɛ 
wala muso ɲanatɔmɔli la. 

Ala b’an ɲaminɛ cogo di? A kunda suru na, a ka kuma ani ka 
tɛmɛ Egilizi fɛ 

a. Bibile ka nafa 

Anw be cifɔlenw sɔrɔ Bibile la, misaliw ni ɲayiranafɛnw an 
ka tugu wala an k’a lasago, kalan ni ladili ani hakilitigiya. 
Bibile b’an fɛ i ko sankaba sisi. A ka tigiya be to tuma bɛɛ, a 
b’an ɲasin Yesu Krista ma, a b’an dɛmɛ k’a lɔn ani ka tugu a 
kɔ, a b’an d ɛm ɛ ka mɔ danaya la, kanuya ni jigiya la, a b’an 
dɛmɛ ka ɲamaya tileniya la, saniyali ni kantigiya la. 

b. Egilizi nafa 

O kɔ, Ala b’an ɲaminɛ Egilizi barika. Tuma min n’an be ni 
gwɛlɛya ye ka ɲanatɔmɔli kɛ ani ka latigɛli ɲuman wala 
gwɛlɛma, n’an be ni gwɛlɛya ye ka Ala ka sago lɔn wala ka 
Bibile ka kalan faamuya, a kaɲi i ka Egilizi balaimancɛ wala 
balimamuso mɔgɔ dɔ sɛgɛrɛ o min mɔ na niin na, min be ni 
Bibile faamuyali ɲuman ye a n’o lɔnni be u ka hakilitigiya 
kɔsɔn. N’an be se ni dɔw ye ka jatiminɛ kɛ a na sira min ta 
an ka ɲanamaya la, anw bena kunadiya sɔrɔ ka sira ɲuman 
ta.  

I ko Salomɔ y’a fɔ a ka kuma la ko: 

« Ladiligɛba caaman be na hɛrɛ ye. » 
(Talenw 11:14) 



Hakilinanta Ɛkizɔdi sɛbɛ kan (sapitri 11 - 15)                   35 

« Ladilikɛbaga tanya kɔsɔn, koo be cɛn.  Koo be 
ɲa ladilikɛbaga caaman sababu la. » 
(Talenw 15:22) 

Egilisi fana be i ko tasuma sisi min b’an bila sira an ka 
dugukolo tagama. Ala be yen k’an bila sira! 

3. Ala ka latigɛtaw anw kɔsɔn te kelen ye tuma bɛɛ n’an ta 
latigɛtaw ye. 

N be taga ɲaa ni kalan w ɛr ɛ ye. Ala ka jama ma sira suru ta 
ka se ka taga Kanaan. Ala y’o ɲaa minɛ sira wɛrɛ fɛ, a y’a k’ 
ɛ o ye sira gɔngɔrɔnin ta a n’a ka jan kosɛbɛ. A tun b’a fɛ k’u 
mara farati koow dɔ ma, ka kalan nafaman d’o ma, k’o labɛn 
koɲuman a ka maana nata kɔsɔn. 

Tuma dɔ, anw ka ɲanamanya be se ka kɛ sira gɔngɔrɔnin ni 
gwɛlɛya ye. Daaw be datugu, an b’a fɛ sira min ta barinanw 
min gw ɛl ɛ be sira datugu: ɲɛbaliya ni kɔrɔbɔliw be ne ni 
hakaiali ɲagamini ye ani dusu cɛn ye. Ani k’a sɔrɔ, n b’a fɔ, 
Ala be o siraw kan, ani fana a b’anw ɲaminɛ siraw la anw te 
sɔn ka min ta, a b’o kɛ kɔrɔ dɔ kɔsɔn. Tumadɔ, a be ke k’an 
kumabɔ farati dɔw la an te min kalama a n’a tun kɛ balawu 
ye. Tumadɔ, a b’a fɛ k’an dɛmɛ ka kalan nafamanw d’a ma 
wala k’an labɛn ka baara k’a ye, wala ka ci dɔ kɛ a bena o 
min kalifa an ma. Fɛɛn kelen jɛnin lo, anw ka ɲɛ kɔsɔn lo 
tuma bɛɛ, hali ni Ala b’o jati ko an ɲɛ kɔsɔn lo, ma kɛ kelen 
ye tuma bɛɛ n’anw ka laɲinita ye. 

N be miiri Bibile ka vɛrse min Poli ye min ci ɔrɔmu Egilizi ma: 

« An b’a l’on ko Ala be baara k ɛ ni fɛɛn bɛɛ ye a 
kunubagaw ka mako.ma kama, a y’o min wele ka 
kɛɲɛ n’a ka koo latigɛnin ye. Ala kɔnna ka mɔgɔ 
minw woloma kabiini fɔlɔfɔlɔ, a kɔnna k’a latigɛ 
fana k’olu cogo ka kɛ i n’a fɔ a Dencɛ ta, janko a 
Dencɛ nin a kɛ mɔgɔ caaman kɔrɔ ye. » 
(Ɔrɔmu 8:28 ni 29) 

Tɛmɛkan seli kɛli 

 
Tɔɔrɔ laban kɔ, min juguyara kɔsɔbɛ a tɛmɛ minu kɔnna, bari 
saya mɛlɛkɛ tɛmɛna sufɛ ka Ezipitikaw ka deen fɔlɔw bɛɛ ta, 
masacɛ sɔnna Ala ka sago ma ka isirayɛli jama bila ka taga. 

« Masaba ye suu kuturu kɛ k’a ka jama Isirayɛli 
bɔ Ezipiti cogo min na, o cogo kelen na, u 
kɔmɔgɔw 
ka kan ka siɲana kɛ suu kelen ka Masaba bato. 
Masaba y’a fɔ Musa ni Arɔn ye ko: Lonan si man 
kan ka Hɔrɔnya ɲanagwɛ dumuni dumu. N’i ye 
jɔɔn san k’a kɛnɛkɛnɛ, ale be se k’’a dumu. Lonan 
min sigira aw fɛ n’a bena taga, ale ni baarak ɛden 
man kan k’a dumu. Aw k’a dumu soo kɔnɔ, sogo 
si kana bɔ kɛnɛma, kolo si man kan ka kari. 
Isirayɛli jama bɛɛ ka Hɔrɔnya ɲanagwɛ nin kɛ. Ni 
lonan dɔ min siginin be aw fɛ, n’ale b’a fɛ ka 
Hɔrɔnya ɲanagwɛ kɛ ka Masaba bato, a ka soo 
kɔnɔ cɛ w bɛɛ ka kan ka kɛnɛkɛnɛ fɔlɔ, o kɔ, a be 
se ka ɲanagwɛ nin kɛ i n’a fɔ dugulen. Nga cɛɛ 
kɛnɛkɛnɛbali si man kan k’a dumu. O sariya kelen 
bena sigi dugulen ni lonan kama. Masaba ye min 
fɔ Musa ni Arɔn ye, Isirayɛlidenw bɛɛ y’o le kɛ. O 
loon yɛrɛ la, Masaba ye Isirayɛlidenw bɔ Ezipiti 
jɛnkulu jɛnkulu. »  (Ekizɔdi 12:42-50) 

6 

1. Paki nafa 

O cogo de la Ekizɔdi sɛbɛ ka maana be lɔ wagati dɔɔni. Tiɲɛ 
lo an b’a fɛ k’a lɔn min bena kɛ o kɔfɛ, ka sɔrɔ Isirayɛlidenw 
bena sira jan tagama daminɛ ka kongɔkolon na ka taga 
layidu dugu la. O n’a ta bɛɛ, sɛbɛ tigi, min ye Musa ye, be lɔ 
dɔɔnin a n’a be kalan nafaman min ɲasinna jamanaw ka 
bɔnsɔn bɛɛ ma, hale bii loon. Nin cogo la a b’a yira ko koow 
min tɛmɛ na be ni nafa ye. 

O ra don, saan o saan, o loon yɛrɛ la, Isirayɛli ka jama kaɲi 
k’u ka bɔkɔ Ezipiti jamana la a n’o kisila saya mɛlɛkɛ ma ka 
seli kɛ. O seli min kɛra bii n’a be wele ko paki. Nin kɛra 
wagati ye min na Yahutuw be hakilijigi kɛ Ala ka ɲumanya 
n’a ka nɛɛma, barika ni sebagaya. 

a. Saraka 

Jama be paki seli kɛ k’u to ɲaana u ka soo la ani ka dumuni 
kɛ o min tun ye sagaden sogo dama ye. O cogo de la, 
Yahutuw be hakilijigi kɛ k’u ɲanama tora k’a ye ko saya 
mɛlɛkɛ ka tɛmɛnin fɛ an’o y’o kisi Ala ka kiti ma sagaden 
fiɲɛtan ka saraka barika fɛ, o min sara u nɔɔ na. Jama ye Ala 
ka nɛɛma ye. Ala ka ɲumanya sigira saraka kan, min y’o kisi 
kiti ma. O Bibile ka yirali nin be ni nafa ye ani segininkanni 
kɛra Bibile yɔrɔ bɛɛ la. Kisili ni hɔrɔnyali be bɔ saraka lo fɛ. 
Jama ka bɔkɔ Ezipiti siginin be fana Ala ka nɛɛma kan a ma 
kɛ ko an ka kan n’a ye, an baara, a ma kɛ an ka tɔɔrɔ kama. 

  



Hakilinanta Ɛkizɔdi sɛbɛ kan (sapitri 11 - 15)                   39 

b. Kɛnɛkɛnɛ koo 

O kɔ Musa b’a fɔ k ‘a gwɛya ko Isirayɛli jama dɔrɔn lo be nin 
seli ɲanagwɛ kɛ. O seli ɲanagw ɛ ɲasinin b’olu ma. Jamana 
wɛrɛ da t’a la. O n’a ta bɛɛ Musa ko fana mɔgɔ dɔ be se k’u 
nin ta a ra, min be danaya kɛ sɔbɛ la nin Ala min ye Isirayɛli 
jama kisi, ani k’a kɛ jamana nin ka mɔgɔ ye. Ka se ka don 
Isirayɛli ka jama cɛma i kaɲi kɛnɛkɛnɛ landa kɛ min sɛbɛnna 
Ala ye layidu min ta ibrayima, a n’i isriyɛli bɛnbaw, 
kɛnɛkɛnɛ, k’a kɛɲɛ ni layidu min tara Ibrayima ye, o kɛra 
tagamasiɲɛ ye farisogo la, tagamasiɲɛ min b’a yira k’i kɛra 
Ala ta ye a n’a ba ka ɲumanya n’a ka duba tɔnɔ sɔrɔ. 

A ka nɛɛma la, Ala ye da di mɔgɔw dɔ ma minu tun be dinɛ 
wɛrɛ la ni siya wɛrɛ u ka fara isirayɛli ka jama kan. Awɔ, o 
tun ka kan ka ban boli batoli ma an ka layidu ta ka sariya 
bato. K’a sɔn ka kɛnɛkɛnɛli sariya ma, b’o tigi sɔbɛya yira, a 
ka latigɛli k’a ka ɲanamaya kɔrɔ to yen ka ɲanamya ni Ala 
ɲanaman n’a tiɲɛ kelen ye a n’a ka jama ye. O ye tagama 
kura ye danayala ni kololi ye. 

2. Yesu ka saraka 

Danaba ka kan k’a kɛ wa, i ko Yahutu, jama ka bɔko Ezipiti 
wa? A yi! 

I k’a fɔ ko yɛlɛmani nana ni Yesu Krista a n’ale fɛ, a saya n’a 
suu kununin ye yɛlɛmaniba ye Yahutuw ka paki seli, ani fana 
an kaɲi k’an hakili t’o la. 

Ciden Poli ye kalan di ko Yesu kɛra an paki saraka ye. A ka 
saya fɛ gwengwenyiri kan, Yesu y’an ka nɔɔ ta, a y’an ka 
jurumu ta a n’o cogo la fana ay’an kisi Ala ka kiti ma. A ka 
saya n’a suu kununi fɛ, Yesu y’an jurumu yafali n’an ka 
cɛlabɛnni sɔrɔ Ala fɛ, a y’an bɔ jurumu la, sutana ni saya 
bolo. Yanni danaba ka, Yahutuw ka paki seli kɛ, a kaɲi k’a 
hakili to Yesu Krista ka saya la. Yesu yɛrɛ y’o sigi ni Egilizi b’a 
lɔn ni tɔgɔ dana dana ye i ko: « Matigi ka dumuni» wala « 
Matigi ka tabali». Yesu yɛrɛ ye nin hakilijigi koo sigi suu min 
a tun bena sa, k’a to paki ka dumuni la n’a ka kalandenw ye. 
Anw k’a kuma kalan  

« Buru funubali ɲanagw ɛ loon fɔlɔ, Yesu ka 
kalandenw y’a ɲininga ko: i b’a fɛ an ka taga 
Hɔrɔnya ɲanagw ɛ dumuni laben i ye yɔrɔ jumɛ? 
Yesu y’a fɔ u ye ko: A ye taga dugu kɔnɔ, 
karimasina fɛ, k’a fɔ a ye ko karam ɔg ɔ ko ale 
taga wagati sera, k’ale n’a ka kalandenw bena 
Hɔrɔnya ɲanagwɛ dumuni kɛ a fɛ. Kalandenw y’a 
kɛ i ko Yesu tun y’a fɔ u ye cogo min na. U ye 
Hɔrɔnya ɲanagwɛ dumuni la ɛn yen. Sufɛ, Yesu 
n’a kalanden tan ni fila nunu tun siginin be ka 
dumuni na. K’a Yesu n’a ka kalandenw to dumuni 
na, a ye buru ta ka barika la Ala ye. O kɔ a y’a 
karikari k’a di a ka kalandenw ma, k’a fɔ u ye ko: 
Aw ka minɛ k’a dumu, nin ye ne fari ye. O kɔ, a ye 
duv ɛn ta ka barika la Ala ye, k’a d’u ma k’a fɔ ko: 
Aw bɛɛ ka nin min, bari nin ye ne joli ye min be 

Ala ka layidu dafa, joli min bena bɔn mɔgɔ bɛɛ ka 
hakɛ kɔsɔn. »  (Matiye 26:17-20, 26-28) 

3. Layidu kura 

Yahutuw ka paki daminɛna ni Ala ye layidu min sigi n’a ka 
jama ye Musa ka tile la. Matiye sɛbɛ la, a fɔra ko Yesu ka 
saya fɛ a ye layidu kura sigi n’a ka kalandenw ani jama kura 
ye. O layidu min an nin b’a ra, tuma min na an ye danaya kɛ 
Yesu la. 

Yesu b’a ka kalandenw wele u ka dumuni kɛ a tɔgɔ la. Buru 
ni duvɛn, o fɛn filaw b’an hakilijigi Yesu ka saya la 
gwengwenlɔgɔ kan, ni koow kɔrɔ n’a deen min an b’a tɔnɔ 
an y’a sɔrɔ. Buru min karila, ani ka tilan ye Yesu ka farisogo 
min ŋɔnŋɔn na gwengwenlɔgɔ kan. Duvɛn, ale be Yesu ka 
joli bɔnnin ko le yira. O fɛn fila nunu be Yesu ye tɔɔrɔ min 
bɛɛ kɛ, anw nɔɔ na, ka se k’an ka jurumu yafali n’a ka 
cɛlabɛnnin n’a Faa Ala ye a n’an ye hɔrɔnya sɔrɔ ka bɔ dibi 
la. 

Nafa b’a la ka nin ta o dumuni la, ani k’o dumunifɛnw dumu, 
ni yɛrɛmajigili ni waleɲuman lɔnni ye. K’a dumu ni 
yɛrɛmajigili ye, bari an b’an ka dusu sɛgɛsɛgɛ ani nisɔndiya 
t’an fɛ k’an ka jurumu ye. Ani k’a waleɲuman lɔn, bari Yesu 
y’a yɛrɛ di k’a kɛ sara ɲuman ye k’an saniya ka bɔ jurumu la 
ani ka yafali d’an ma. Yesu ye kanuya sɔngɔ gwɛlɛn kɛ an ye. 
Mɔgɔ si m’a wajibiya ka a ka tɔɔrɔ gwengwenlɔgɔ kan. A y’a 
kɛ ka se k’a ka nɛɛmaba yira a ka jama kama. 

4. Mun kosɔn Isirayɛli ka jama tun kaɲi ka paki seli kɛ saan 
o saan? Ani mun kosɔn Egilizi b’a hakilijigi Yesu ka 
saya n’a ka suukununin la, ani k’a nin ta dumuni na 
nɔgɔman? 

Bari Ala b’a lɔn ko an ɲina joona a n’an be ɲna koow la teliya 
la. O dinɛ seli loon min be saan kɔnɔ b’an hakilijigi tiɲɛ 
nafamanw la ani b’an danaya barika bonya. N’an ɲina na o 
tiɲɛw la, an ka danaya barika bena dɛsɛ a n’a bena sira bila 
dɔɔni dɔɔni k’an bɔ Ala ra. 

An be se ka Matigi ka dumuni kɛ tuma jumɛ la? An m’a 
sariya pereperelatigɛnin sɔrɔ Bibile kɔnɔ. Egilizi dɔw b’a kɛ 
lafiɲɛlon bɛɛ la. Dɔw fɛ siɲɛ fila kalo kɔnɔ. Ani dɔw b’a kɛ 
tuma dɔw la. Ne yɛrɛma fɛ, n b’a ye ko a kaɲi ka hakilijigi kɛ 
Yesu ka saya ko la tuma caaman. Nin dumuni, buru ni 
duvɛn, b’anw dɛmɛ ka Yesu Krista ka gwengwenlɔgɔ ko to 
an dusu ka ɲanamaya la. O koow baju sigira danaya fɛ a n’a 
ka ɲi ka to yen. Matigi ka dumuni ye cogo ye walisa an kana 
ɲina nin koow n’o tiɲɛ nafaman la. A b’an dɛmɛ loon o loon 
ka ɲanamya gwengwenlɔgɔ ka yeelen na. 

Awɔ! Yesu ye an ka tɛmɛkan seli sagaden ye. A n’a ye 
dumuni min sigi walisa Egilizi ka se k’o hakilijgi kɛ be ni 
lɔyɔrɔ nafaba ye ka tɛmɛ Isirayɛliden ka danaya ta kan. N’aw 
ye danaya kɛ Yesu kan, nafa b’a la i ka hakilijigi kɛ kan, aw 
ni danabaw dɔw ka buru ni duvɛn tilan a tɔgɔ la. 

Buuru funubali seli 

 

Mana minw ko fɔra ɛkizɔdi sɛbɛ la be ko laban yira. A n’a le 
nɔɔ na ko dɔ be tugu, o ye kunafoni di jama ma a ka kan ka 
nin seli kɛ cogo min na, ka hakilijigi kɛ o ka bɔli cogoya yira 
Ezipiti kɔnɔ bɔnsɔnw bɛɛ ma. An ye hakilijigi kɛ Yahutuw ka 
paki seli kan ani nin sapitiri kura la an be bena seli wɛrɛ ko 
filɛ, a le lɔnnin te ka ɲa, buru funubali ka seli. 

« Musa y’a fɔ jama ya ko: Aw bɔra jɔnya la loon 
min na Ezipiti, aw k’aw hakili to o loon na, saan o 
saan, ka ɲanagwɛ kɛ o loon na, bari Masaba ye 
aw bɔ yen ni barika ye. Aw man kan ka buru dumu 
fununan be min na. Aw be bɔ bii Abibu kalo la. 
Masaba ye layidu min ta aw bɛmaw ye ko a bena 
Kanaanw ni itiw ani amoniw ni iviw ani zebuziw 
ka jamana di aw ma. Nɔnɔ ni lii ka ca o yɔrɔ la 
kosɔbɛ, jamana diman lo. N’a y’a kɛ aw donna 
yen tuma min na, aw ka landa nin kɛ kalo nin na. 
Fununan te buru min na, aw bena o dumu tile 
wolonfila kɔnɔ. Tile wolonfilanan loon bena kɛ 
ɲanagwɛlon yeMatigi ye. Fununan te buru min na 
aw bena o dumu tile wolonfila kɔnɔ, burur si kana 
sɔrɔ fununan be min na, fununan si kan sɔrɔ aw 
ka jamana yɔrɔ si la. O loon na, aw k’a fɔ a deenw 
ye ko Masaba ye nin ni nin le kɛ aw bɔtuma Ezipiti 
jamana na, ko aw be koo nin kɛ o kama. O bena 

7 

kɛ aw fɛ i n’a fɔ taamasiɲɛ aw bolo kan, n’aw teen 
na, k’aw hakili jigio la ko Masaba ka sariya kuma 
kan ka to aw daa la tuma bɛɛ, bari a y’aw bɔ 
Ezipiti jamana kɔnɔ a ka sebaya barika la. O la, a 
bena landa nin bato a waati latigɛnin na saan o 
saan. »  (Ɛkizɔdi 13:3-10) 

1. Cifɔlen min dira nin seli koo la 

Ka se ka paki seli kɛ, gwaso bɛɛ ka ɲi ka t’o yɛrɛ fɛ yen ani 
ka sagaden sogo dumu. O cogo d ɔn la u bena hakili jigi ko 
Ala y’o ka bɛmaw kunmabɔ tuma min na saya mɛlɛkɛ 
tɛmɛna u la k’o sababu kɛ gwaso kelen kelen bɛɛ ye sagaden 
min kɛ saraka ye. 

Buru funubali seli ma lɔn ka ɲa. A be tile wolonfila paki seli 
tɛmɛnin kɔfɛ. O tile wolonfila kɔnɔ, k’a kɛɲɛ ni Musa ka 
kuma ye, jama tun ka ɲi ka buru funubali dumu ani k’u hakili 
jigi Ala ka ɲumanya n’a ka kantigiya kɛli la wala yirali la ka 
bɔ koo minw kɛra Ɛkizɔdi. U tun ka kan k’u hakilijigi kɛ, nga 
k’o fɔ, walisa u kadenmisɛnw ni kamelew ka koo nunu kɔrɔ 
n’o nafa faamuya, a n’o fana ka se k’o fɔ bɔnsɔn nata ye. 

O ra n b’a fɛ jaabili fila di: 

a. Mun kosɔn Isirayɛli ka jama ka ɲi ka buru funubali 
dumu? 

Fɔlɔ, a be kuma koo min kɛra ɛkizɔdi, a be dɛmɛli kɛ k’a hakili 
jigi. A k’a hakili to suu min na u tun bena na bɔ Ezipiti 
jamana la, Musa ka fɔ ko jama ka buru dilan fununan te min 

na kun fila kama. Fɔlɔ, fununan te buru mina dilanko ka teli. 
Jama tun bena taga teliya la a n’o tun tena wagati sɔrɔ k’a 
dilan ni mugu min be ni fununan ye sabu a be wagati 
caaman ta ka mɔ. Ka fara o kan, a ni jama tun ka kan ka 
dumuni damanin sɔrɔ teliya la u bolo la tagama teliman ye 
ani buru min fununan t’a la te toli joona ka tɛmɛ fununan 
be min na. 

O radon, ka buru funubali dumu be hakilijigi kɛ tagama 
teliman na ka bɔ Ezipiti jamana kɔnɔ. O fana be hakilijigi kɛ 
ni k’an ka miiriyaw n’a dusu ɲaminɛ ka taga Ala fɛ. Ala min 
ye Sebagaya bɛɛ tigi ye, ka se ka hakili jigi kɛ Ala min ye 
kantigi ye n’a b’a ka layidu dafa, Ala min kaɲi. 

b. Mun na jama ka kan k’u hakijigi kɛ nin bɔko la ten fɔ tile 
wolonfila? 

Fɔlɔ, Bibile kɔnɔ, jatiden wolonfila be ni kɔrɔ jɔnjɔn ye. 
Jatiden wolonfila be Ala ka baara latigɛnin dafalen yira, fɛn, 
min kɛra ka ɲa. Anw be se ka miiri danni ka tile wolonfila la. 
Ala y’a danni baara latigɛnin kɛ tile wɔɔrɔ ani ka lafiɲɛ a tile 
wolonfila na la. Ala fɛ a ye fɛn min bɛɛ dan o kaɲi, k’a fɔ cogo 
wɛrɛ la, a y’a min bɛɛ dafa ani foyi m’a dɛsɛ. 

O ra don, seli minu be kɛ tile wolonfila, b’an ka miiriya 
ɲaminɛ ka ɲɛsin Ala ma min b’a ka ko latigɛninw dafa. a y’a 
kɛ wagati tɛmɛnin na danni tuma na ani jama ka tagali tuma 
la ka bɔ Ezipiti jamana la kɛra ko fila ye. I ko a y’a kɛ wagati 
tɛmɛnin na, anw be se ka jigiya sɔrɔ k’a ben’a ka layiduw n’a 
ka ko latigɛninw, dafa, wagati nata la. 

O kɔ, anw be se k’a fɔ ko an kaɲi ka lɔ wagati dɔɔni walisa ka 
miiri Ala ka baaraw kan ani ka se k’an lakuraya niin na. A ma 
fɔ ko jama bɛɛ tun kaɲi k’u ka baara bɛɛ dabila tile wolonfila 
kɔnɔ. O bɛɛ n’a ta i n’a fɔ ko u tun kaɲi ka buru funubali 
dumu b’a yir’an na ko jama tun kaɲi ka ɲanamaya cogo 
nɔgɔman na ani ka ban fɛɛn ɲuman na a n’o ra don ka se ka 
wagati caaman kɛ niin na baara la. 

Tuma min na ni degu ani haminan ko fara ɲanamaya la, a 
ka nɔgɔ i be ɲina Ala ko la. O ra ka burufunubali dilan 
lɔgɔkun kɔnɔ tun b’a to gwasow te wagati caaman kɛ 
dumuni labɛn na, o la wagati caaman tun b’o fɛ ka Bibile 
maanaw lakali ani fana ka ɲɔgɔn jagwɛlɛya danaya la. 

N’an be Isirayɛli jama ka maana tɔ kalan, anw b’a ye ko jama 
tun ye fitiriwali ye an’o ɲina na Musa tun ye seli minu ko fɔ 
jama o ɲina o la. Jama ye Ala bila ka to ka boli bato ani 
kakalaya kɛ. A be se ka kɛ k’u ka dɛsɛ adamadenya ni niin na 
sababu bɔra u ye dinɛ ka seli mafiyali ye. O la nafa b’a la an 
tɛmɛ o fɛ ka se ka hakili jigi kɛ Ala ye fɛn min bɛɛ kɛ ani k’a 
to a ka tiɲɛ k’an ka danaya n’an ka ɲanamaya yɛlɛma. 

2. Layidu kura 

Danaba be ɲanamaya Yesu Krista ka layidu kura siginin kan 
an’a te Musa ka layidu kɔrɔ la. O cogo l’a ma wajibiyalen tɛ 
ka burufunubali ka seli kɛ. O seli nin nafa ye jumɛ ye? Kalan 
jumɛ be sɔrɔ yen? 

N b’a fɛ ka fila ko fɔ min be ni nafa ye: 

a. Ka denmisɛnw kalan danayala be ni nafa ye. 

A fɔlɔ la, burufunubali seli kɛtuma na, Musa y’a fɔ ka sinsin 
ko sababu la faaw ka kan ka denmisɛnw kalan koo babaw 
min kɛra o ka jama ka tariku la, i k’o bɔko Ezipiti. K’an to 
danabaw ye, an saan fana be ni seliw dana dana ye o wagati 
minw na an be hakilijigi kɛra Yesu ka tariku la : a ka wolo ko, 
a saya a n’a sukunu ko, a kɔrɔtali ko ani pantekɔti ka loon 
k’o nafaman fɔ. O kɔ, anw be Matigi ka buru n’a ka duvɛn ta 
siɲɛ caaman k’an hakilijigi Yesu ka saya la. Anw min ye 
danaba denfaaw anw kaɲi k’a miiri k’an ka deenw kalan 
danaya koo la. Anw be se ka tɛmɛ ni seliw min b’an ka Egilizi 
kalandiriye la ka se ka hakilijigi k ɛ koow min kɛra Yesu tile 
la ani fana k’u koow nafaman kɔrɔ fɔ u ye. Nafa b’a la k’a nin 
tiɲɛ bajuw fɔ bɔsɔnw ni bɔnsɔn wɛrɛw ye, n’o ma kɛ o bena 
ɲina ani Egilizi na don faratiw la. 

b. Nafa min be n’i ye wagati bila ka se ka ɲanamaya 
jɛnɲɔgɔnya la ni Yesu ye 

O kɔ, hali n’a kɛ wajibi ye anw ka burfunubali seli kɛ, a be se 
ka kɛ koɲuman ye ka loonw dɔ bila danna ka se ka hakilijigi 
kɛ, k’a kɛ delinako ye, ka Ala ɲumanya bɛɛ kɛ anw ye. Anw 
be se ka dɔbɔ an baaraw la wala k’a lɔ wagati dɔɔni walisa 
ka taa ni Ala ye. Anw be wagati min bila o fɛ, an be se k’an 
lakuruya niin na ka delili ni batoli ani fana ka Bibile kalan 
wala sɛbɛ wɛrɛ min b’i barika bonya.  

Ka ninta lajɛnniba ka bɔ ka taa kalan ni deli kɛ yɔrɔ dɔ la be 
se ka kɛ fɛrɛ ye k’an gwɛrɛ Ala ra ani k’an hakilijigi a la. 

N be miiri Yesu ka kuma la: 

« Aw minw nii tɔɔrɔnin lo, ni sɛgɛn b’aw kan, ka 
na ne fɛ, ne bena lafiya di aw ma. Aw ka kɛ ne ka 
kalandenw ye, bari ne sabalinin lo, n te mɔgɔ si 
dɔgɔya fana. N’aw sɔnna ne ka kuma ma, aw 
bena lafiya sɔrɔ, bari ne tena jɔnya ni sɛgɛn 
gwiliman la aw kan. »  (Matiye 11:28-30) 

Kunagoya, ɲanamaya b’an degu ni donigwilimanw ye. O 
doniw ye tɔɔrɔbaw bɔyɔrɔ n’o cogow be danna danna ani 
kelennata lo. A nafaba o ye k ‘an to Yesu ka tigiya la, an be 
se k’an doni jigi ani ka hɛrɛ ni lafiya sɔrɔ. Tumadɔ la, ka se 
k’an ka doniw jigi, an mako b’a la k’an ka baara lɔ, ka wagati 
ta mankan te yɔrɔ minna k’an lakuruya Krista ka tɛmɛ an 
delinako kan. 

Anw bɛɛ be wagatiw ani cogo danna danna ye, ani ole 
kanma Layidu kura ti kunnafoni jɔnjɔn di k’a ɲasin nintali la 
dinɛ seli kan. A kɔkanna, Layidu kura b’an ɲasin Yesu Krista 
ma ani k’a fɔ an ye hɛrɛ ni lafiya be sɔrɔ a ka tigiya le la, ale 
fɛ, jɛnɲɔgɔnya la n’ale ye. O ra nafa b’a la ka se ka hakilijigi 
kɛ Yesu kan, nafa b’a la ka wagati bila ka se ka nin kunadiya 
jɛnɲɔnya kɛ n’a ye. 

 

  



Hakilinanta Ɛkizɔdi sɛbɛ kan (sapitri 11 - 15)                   49 
 

Kunmabɔli saraka 

 

An ye tɛmɛkanseli ko fɔ ani buru funu bali seli. Sisan, anbena 
kuma sarikaw ko la Isirayɛli kanw tun ka kan ka tuga min kɛ 
ola u hakili ka to Ala ka hɔrɔyali la. 

« Masaba y’a fɔ Musa yeko: Aw k’aw dencɛ fɔlɔw 
bɛɛ di ne ma, ani bɛgɛn ta fana, Isirayɛlidenw ka 
dencɛ fɔlɔw, ani bɛgɛn ta. O bɛɛ ye ne ta ye. Ni 
Masaba sera n’aw ɲuman ye Kanaan ka jamana 
kɔnɔ, k’a di aw ma, I n’a fɔ a ye layidu taw, n’aw 
bɛmaw ye cogo min na, o tuma na, aw k’aw 
dencɛ fɔlɔw bɛɛ di Masaba ma, n’aw ka bɛgɛn 
den fɔlɔw. Fɛɛn o fɛɛn kɛra cɛman ye, o ye 
Masaba ta ye. Aw bena to ka fali deen fɔlɔ 
kunmabɔ ni sagaden ye k’o di Masaba ma. N’aw 
m’o kɛ, aw k’a kun ci, aw bena to ka dencɛ fɔlɔ 
kunmabɔ fana. Sini ma sini ma, n’aw dencɛ y’aw 
ɲininga ko: Nin kɛkun ye mun ye? Aw k’a fɔ u ko: 
Masaba ye an bɔ Ezipiti jɔnya la ni barika ye. 
Masacɛ tun te sɔnna an ka taga minkɛ, o la 
Masab ye Ezipiti deen fɔlɔw, n’u ka bɛgɛn deen 
fɔlɔw bɛɛ faga. O le y’a to an be bɛgɛn deen fɔlɔ 
cɛmanw bɛɛ Masaba ma k’o kɛ saraka ye, ani 
k’andencɛ fɔlɔw kunmabɔ. Ayiwa, a bena kɛ 
taamasiɲɛ ye a fɛ, I n’a fɔ bolo kan taamasiɲɛ ni 

teena na ta. Bari Masaba y’an bɔ Ezipiti jamana 
kɔnɔ n’a yɛrɛ ka sebagaya ye. » 
(Ekzodi 13:1, 11 kase 16)  

1. Ala ka sesɔrɔliw ka seliw nafa 

Jamana bɛɛ walima siya be n’a ka wagati gwɛlɛw ɲanagɛ 
cogo ye, kow min magala u ka ɲanamaya cogo ma. Dɔw fɛ 
lɔn kelen bɔra seli ye jamana bɛɛ ye ka se k’u ka jamana 
hɔrɔyali ɲangali kɛ. Ani aw cɛma minw nɔɔrɔnin b’o ka siya 
ko la, landaw ni seliw be kɛra ka se ka mɔgɔw hakii jigi o 
bɛmbaw ye sesɔrɔliw minw kɛ. 

O cogo kelen na, Musa ye ci di ka kɛɲɛ ni deen fɔlɔ caaman 
min be sɔrɔ Isirayɛli, o ka kɛ bɛgɛnw balo ta walima dencɛ 
fɔlɔ, minw bangela gwaso dɔ la. Fɔ u tun ka deen fɔlɔw 
bɛgɛnw na di saraka ye Ala ma, ani, dencɛ fɔlɔw nɔ na bɛgɛn 
tun ka kan ka saraka ka kun san. O cogo la, dencɛw ta, bɛgɛn 
kelen be saa den nɔ na. Nin kɛra nɔnabila na saraka ye, 
saraka min be adamaden kuma bɔ saya kiti ma. 

Mun koson nin sarakaw bɛɛ? Musa be jabili gwɛyalen d’an 
ma. O ye ka hakili jigi Ala ka kumabɔli ma. O sarakaw be na 
mɔgɔw dɛmɛ u ka hakili jigi kow tɛmɛlenw min ye nɔ t’u la 
su la Ala ka dɛmɛ sera a ka jaman ma kase k’a kumabɔ 
Faraon ka fanga la. 

An y’a mɛn ka ban, ko Faraon dusu gwɛlɛyara an’a ka 
muritili tara ɲanfɛ, Ala ya yɛrɛ ye Wajibiyali la ka tɔɔrɔ lase 
a ka dugu ma, Ezipiti dugu, balao gwɛlɛ laban sirayan be min 

na ani a bɔnɔlama. Saya mɛlɛkɛ tɛmɛ na jamana bɛɛ la ani a 
ye dencɛ fɔlɔ cɛma ta bɛgɛnw cɛma ani dencɛ fɔlɔ cama 
Ezipiti kanw ka gwasow bɛɛ la. O bɛɛ na ta, dencɛ fɔlɔw 
Isirayɛli kanw la ɲanamani to la, kamasɔrɔ saya mɛlɛkɛ ma 
don u ka luw la. Mun koson? Ka far’a la, a kɛra hakili jigi ye: 
kamasɔrɔ Isirayɛli kanw ka gwaso kelen kelen ye sagaden kɛ 
saraka ye ani a y’o ka bondaw muɔ ni joli ye. O joli, tun kɛra 
tamansiɛn ye saya mɛlɛ kɛ ma ola a na don u ka bonw na, 
ani o cogo fɛ dencɛ fɔlɔw, minw tora kɔnɔ na, tangani tora, 
o marali tun be nin balao farima la. 

Nin ladan ka kɛwali kɛra fɛrɛn ye ka di Isirayɛli kan ma ka se 
k’u hakili jigi ani ka Ala ka sebaya n’a ka nɛma tanu. Ala y’a 
ka sebaya bɔ kɛnɛ kan ka tɛmɛ balaow bɛɛ la min ye tɔɔrɔ 
lase Ezipiti jamana ma. A fɔlɔ ye sebaya min b’a ka tileniya 
yira an’a ka kiti faraon n’a ka jaman kama, u ka tilenbaliya 
jugu o min farala ɲɔgɔn kan san caaman la, ani fana u ka boli 
batow kosɔn, u ma ban min na, ale Ala, tiɲɛ Ala ye yiralen 
min d’o ma.  Ka fara o ka n, Ala ka sebaya b’a ka nɛma fana 
yira a ka jaman faan na. Ala y’a ka sebaya bila baara la a 
faan na, kase ka hɔrɔyali d’a ma tun ani k’a ka layiduw dafa 
a ye. K’a laban, Ala, a ka nɛma la a ye a ka jaman tanga a ka 
kiti bɔnɛw ma. O ko mako be tɛmɛkanseli sagaden ka 
saraka, danaya ni kanmilɛli tama cogo a min ye Isirayɛli 
jaman ka gwasow mara saya mɛlɛkɛ ma. 

Musa ya ɲini a ka jaman fɛ k’o ko hakili to nin tiɲɛ damataw 
la: Ala ye sebaya tigi ye a ka kitiw la ani sebaya b’a la ka 
kumabɔli kɛ. O cogo la, Ala tileni lo nga a fana ye min be 

nɛɛma kɛ ani a be cogo di ka se ka kisi a ka kiti ma. Nafa b’a 
la k’an fana, k’an hakili jigi Ala ka jogo la, cogo bɛɛ la: a ka 
sebaya an’a ka tileniya ka fara a ka kanuya n’a ka nɛma la. 

2. Layidu kura 

K’an to danaba ye, Ala ye layidu min ta n’a ka jaman Isirayɛli 
ye an t’a la tun, an’an wajibiyalen tɛ ka saraka bɔ bɔ den 
fɔlɔw nɔ na, a ka kɛ an ka balo bɛgɛnw wala an dencɛw ye.  
An be Ala ye layidu min ta ni Yesu ye kɔnɔ, layidu min ye 
jaman kura bangi, Egilizi. Kalan ta tɔnɔ ye jumɛn ye an ye bi? 
A be famu cogo di ka tɛmɛ Yesu Krista ka gwengwenlɔgɔ n’a 
kunuli yelen na. 

Nafa b’a la ka hakili jigi an ka danaya jusugilan na ani 
kokɛtaw a sinsini be min kanƙa hakili jigi fana Ala ka jogo la 
n’a ka kɛwalenw dafalenw an ka kumabɔlen n’an ka ɲɛn 
koson. 

A ma to ni tɔ non tala danaba fɛ ka se k’a hakili jigi tɛmɛkan 
seli fɔlɔ la ani ka hakili falen kɛ kalan min sɔrɔ la Ɛkizodi sɛbɛ 
kɔnɔ. N’o tɛ danaba ka danaya sinsinni be fɛn bɛɛ la min ye 
Yesu ta ye: 

A ka ɲanamaya n’a ka baara da, a ka kalan n’a ka kabakow- 
nga o bɛɛ san fɛ, an b’an hakili jigi a ka saya la gwengwenyiri 
la an’a Kunuli. N’o ko kɛ taw an’o ka kɔrɔ ɲina na, jonna an 
bi ben fili la walima tama kolo na. 

O cogo la, n’an be Ɛkizodi sɛbɛ kalan na, an b’an ɲini k’o 
sɛbɛ k’an ɲɛn minɛ Yesu-Krista ma ani fana ka yelen don an 
ka famuli la gwengwenlɔgɔ baara ma. 

3. «Ala ye diɲɛ kanu hale fɔ a y’a dencɛ kelenpe di» 

Min ɲansin nin be yɔrɔ kalan ta ma nin sura la, ne be n yɛrɛ 
ɲininga dencɛ fɔlɔw ka nafa koo la min ye pereperelatigɛnin 
lo nin sɛbɛ kɔnɔ. Mun kɔsɔn kunkɔrɔko caaman b’o ko la? 
Mun koson saya mɛlɛkɛ tun be deen fɔlɔw dama de ta la? 
Ani mun koson Isirayɛli la deen fɔlɔw tun ka kan ka dii Ala 
ma an’o ka kunmab ɔli tun kaɲi kɛ saraka fɛ? 

A be i ko an be se ka jaa dɔ ye min be fɛn yira k’an ɲasin Ala 
saba la tun bena sɔngɔ gwɛlɛ min sara an ka kunmabɔli la 
an’an ka yafali, an ka hɔrɔyali an’an ka kisili kama. O kɛwaliw 
n’a ladanko b’an hakilijigi dencɛ fɔlɔ nafa la ani sɔngɔ, saraka 
min b’a dibaga wajibiya ka di, ka kalifa mɔgɔ ma wala fɛn dɔ 
ma. 

Sisan, an ka vɛrɛse dɔ fɔ min lɔnni lo Zan ka kitabu kɔn: 

« Ala ye diɲɛ kanu haali, fɔɔ a y’a Deen kelenpe ci 
mɔgɔw ma, waasa ni mɔgɔ min y’a jigi la a kan, o 
tigi kana halaki, nga o ka nii banbali sɔrɔ. » 
(Zan 3:16) 

Ka tɛmɛ nin yɛrɛ dili ladan koow munu ma ani kunmabɔli 
min musa y’a wajibiya. Isirayɛli jama welela ka ɲanamaya 
nafa hakɛ suma. O la jama ma deen kɛ saraka ka ye, 

kamasɔrɔ waati bɛɛ sagaden dɔ be sa a nɔ na. Katuguni Ala 
yɛrɛ y’o sɔngɔ sara a ma deli ka min wajibiya a ka jama fɛ. 
Ala y’a dencɛ di, min nana an cɛma, o ye Yesu-Krista ye. Ala 
y’a dencɛ di, min tun be ni nafaba ye a ɲɛna a y’o dii, min 
tun kɛra sɔngɔ gwɛlɛ ye a y’o sara. Ala t’a deli an fɛ an k’anw 
den fɔlɔw saraka, nga ale y’a kɛ. 

Ani mun koson Ala y’a ka den di? Vɛrɛse min ko fɔra b’a 
gwɛya. Ala y’a den di a ka se k’an hɔrɔya tunuli ma ani ka 
ɲanamaya banbali d’an ma. Ɛkizɔdi la, Ala ye Isirayɛli den 
fɔlɔ kumabɔ saya ma ka se ka hɔrɔyali di a nɔ la, ka kɛ i 
yɛrɛma, ani ɲanamaya kura. O cogo kelen na, Yesu b’an 
tanga Ala ka kiti ma, a b’an hɔrɔya ɲangili ni jahanama ma 
ani, o sen fɛ a be duba caaman d’an ma: an ka jurumuw 
yafali, ɲanamaya kura min be ɲanamaya jɛn na ni kanuya 
Ala ye, kunuli jigii ani danfɛn kura ta. Nin bɛɛ ye tiɲɛ an fɛ 
kamasɔrɔ Ala y’a deen di an’ an be danaya k’ala!  An kaɲi 
k’an hakilijigi a la, n’a be se ka kɛ tuma o tuma. 

Masaba ka siraw n’an ka siraw te 
kelen ye 

Ala ka jama mɛnna tɔɔrɔla Ezipiti nga sisan a hɔrɔnyanin ye! 
Ala y’a kantigiya yira u la bari a y’a ka kuma dafa an’a ye 
layidu min k’u ye kɛra. Ala y’a yira k’ale ye Sebagaya bɛɛ tigi 
ye bari a ye sesɔrɔ Faraon kan nga a fana ka yira ko Ezipiti 
be jati ko ala ye tun ye barikantan an’o ti foyi ɲɛ. 

Ala y’a ka jama kisi jɔnya la, nga mun bena kɛ o kɔfɛ? Anw 
bena ye sura 13 ka ta se 15. 

« Tuma min na Faraon ye sira di jama ma, Filisiw 
ka jamana sira tun ka surun, nga Ala m’a kɛ u ka 
o sira minɛ, bari a ko: N’u y’a ye ko u bena kɛlɛ 
yen, n’a sɔrɔ o ka miiri bena yɛlɛma, ka kɔsegi 
Ezipiti. O la, Ala y’a kɛ jama munumnuna ni 
kongokolon sira ye ka ta Buruku kɔgɔji faan fɛ. 
Isirayɛlidenw bɔra Ezipiti tuma min na, u labɛnnin 
tun lo. Musa ye Yusufu kolow bɔ kaburu kɔnɔ, ka 
taga n’u ye, bari Yusufu tun ye Isirayɛlidenw 
wajibiya ka kali. A ko: Siga t’a la, Ala bena aw 
dɛmɛ ka bɔ yan. N’a y’o kɛ tuma min na, aw ka ne 
ka ne kolow ta ka taga n’o ye. U wilila ka bɔ Sukɔti 
ka taga sigi Etamu, kongokolon daa la. Masaba 
tun bilara u ɲa tilefɛ, sankaba kɔnɔ janko ka sira 
yira u la. Sufɛ, a tun be bila u ɲa tasuma kɔnɔ 
sanfɛ ka yeelen bɔ u ye, janko u ka se ka taama 

fɛ, suu ni tile. Sankaba nin tun te bɔ jama ɲafɛ tile, 
tasuma fana tun te bɔ u ɲa sufɛ.  Sankaba wala 
tasuma tun be tuma bɛɛ Ala ka jama kun na. » 
(Ekizɔdi 13:17-22) 

1. Ala kaɲi 

N teriw ɲumanw, k’a to Isirayɛli ka jama be daminɛna ka 
taga layidu dugu la, n b’a fɛ k’aw hakili sama fɛɛn saba min 
be Bibile ka kalanyɔrɔ nin na: 

a. Ala y’a ka layidu bɛɛ dafa 

A fɔlɔ, a fɔra ko Yusufu ka kolow nin tun be tagama la! 
Yusufu tun Isirayɛlidenw ka bɛnbaw fɔlɔw la kelen ye. K’a 
kɛɲɛ ni koow dɔ sababu danmanata ye, a kɛra Faraon 
dankan ye wagati min a ka gwaso tun ka to ka yaala Kanaan, 
kɔngɔ kɔsɔn, ka se ka dɛmɛ sɔrɔ Ezipiti la. 

Ka Yusufu to a ka saya dilan kan, a y’a fɔ a ka deenw k’a jigi 
be Ala kan, a fɔ u ye k’a bena u dɛmɛ ka se k’u ɲaminɛ 
Kanaan jamana la. A y’a laɲini fana k’u ka taga n’a ka kolow 
ye o kow bena dafa tuma min na. Tiɲɛ na, Yusufu ka delikun 
dira bɔnsɔnw ni bɔnsɔnw maani, saan kɛmɛ naani kɔfɛ, 
Musa y’a ka bɛnba ka laɲinita dafa. O tagamasira Yusufu ka 
kolow koo la, kɛra cogo ye ka Ala kantigiya yira a ka layiduw 
la ani o ra don ka joo d’a ma an ka lanaya kɛ a la. Tuma dɔ 
an be makɔnɔni kɛ ka mɛn a ka layidu ka dafa, nga loon dɔ 
Masaba bena ka fɔta bɛɛ dafa. 

b. Ala b’an cɛma 

O kɔfɛ, anw b’a ye ko Ala tun be yen ɲanaman an’a tigiya be 
n’a ka jama ye. A b’a tigiya yira ka tɛmɛ sankaba sisi ye tilefɛ 
ani tasuma sisi ye sufɛ. Ka se k’a lɔn an be tara min, walisa 
an kana tunu kongokolon kɔnɔ, jama tun kaɲi ka tugu dɔrɔn 
u ka Ala kɔ nɔgɔman min be ye u cɛma ani olu. A k’a lɔn ko 
Ala ka tigiya yenin, be yeli cogo kabakaoman tora ni jama 
ye wagati bɛɛ la kongokolon k. O sera minkɛ layidu 
dugukolo la, sankaba ni tasuma sisi tun te a jama cɛma, an’a 
tun ma kɛ u ɲaminɛbaga ye tuguni. 

Ayi! Ala be tuma bɛɛ n’a ka jama ye, hali n’anw t’a ye ɲaa 
na. K’a kɛɲɛ ni tariku ye, Ala b’a ka tigiya yira sugu wɛrɛw la, 
ani ka kɛɲɛ n’a ka sago ye. Tuma dɔ, a be tagamasiɲɛw 
kabakoman dɔ kɛ min b’a yira k’a be yen, nga tuma dɔ anw 
kaɲi jigi la a ka layidu kan, ani ka tagama danaya la, ani jigiya 
ye k’a be to n’a ka jama ye tuma bɛɛ. 

c. Ala b’a jama latanga 

K’a laban, nafa b’a la f ɔ ko k’a to Ala b’a ka jama ɲaminɛna, 
a m’o. naminɛ ni sira surun ye u ka se ka kɔsegi Kanaan. Ani 
Bibile ka maana b’o kɔrɔ ɲafɔ an ye. Awɔ! Tiɲɛ na sira surn 
be yen, an’a labɛnni lo kaɲa kɔgɔji dakɔrɔyɔrɔ fɛ a bɔ Ezipiti 
ka taga Kanaan dugu la. Jago kɛlaw ka sira lo ani o 
jagaokɛlaw caaman be tɛmɛ yen. O ra don sira tun sodasiw 
tun b’a kɔrɔsi. A k’a faamu ko jama bɔra Ezipiti ni 
kɛlɛkɛminanw, kɛlɛdenw te yen an’o te kɛlɛ kɛcogo lɔn. Ka 
tɛmɛ o sira fɛ tun ma kɛ miriya ɲuman ye, o de kɔsɔn Ala y’a 
latigɛ k’a ka jama ɲaminɛ kogokolon sira fɛ. A ka fɛta ye k’a 

ka jama latanga farati ma an’a tun be ni fɛta wɛrɛ ye u kɔsɔn. 
Ala be koo bɛɛ ka ɲa a ka deenw kɔnsɔn, hali, a ye cogo fɔlɔ 
n’an y’a ye ko tuma dɔ a ka siraw te faamu. 

A kuntaga surun na, Ala tun be yen a n’a ka jama ka se k’a 
ɲaminɛ k’a kɛɲɛ n’a ka latigɛliw ye. A n’o Ala ka kan ni lanaya 
ye. 

2. Masaba ka siraw n’an taw te kelen ye 

N b’a fɛ ka seginikani kɛ ko min na Ala ma Isirayɛli jama 
ɲaminɛ sira surun fɛ ani tuma dɔ an ka ɲamaya yɛrɛ la an be 
se k’an yɛrɛ ɲininga ko mun kɔsɔn Matigi m’an ɲaminɛ nin 
sira la wala nin sira sira kan. 

Aw be se k’aw yɛrɛ sɔrɔ sugandili dɔ ɲafɛ wala ka latigli dɔ 
kɛ a ka kalan na, a ka baara degili la. A be se ka miiri ko ni 
wala nin sungandili tun na kɛ ɲanaman ye aw fɛ, ko 
kunadiyaba lo k’a sɔrɔ, nga a ye daa datugura an’a kɛra 
wajibi ye a k’a ɲasin yɔrɔ wɛrɛ sugandili ma, o min a ka ɲana 
yeli la te ni nafa ɲanaman ye. 

Aw be se k’a yɛrɛ sɔrɔ koo gwɛlɛman min ye balawu ye an’a 
b’aw yɛrɛ ɲininga mun kɔsɔn Matigi y’a kɛ a tɛmɛna nin koo 
fɛ. A bɛnni lo, gwɛlɛya kɔnɔ, i ka fɛrɛ yaala teliya la ani 
nɔgɔman o kunkow la anw be se ka makɔnɔni kɛ ko Ala be 
kabako damanata dɔ kɛ ka kɛnɛyali di, wala hɔrɔnyali, ka 
kabako dumuni d’a ma. O ra don, a be sɔrɔ ko Matigi t’a kɛ 
i ko anw b’a fɛ cogo min na. Anw be se k’an yɛrɛ ɲininga ko 
mun kɔsɔn? 

Kira Ezayi fana ko: 

« Aw miiriya ni ne ta te kelen ye, aw ka ko 
kɛcogow ni ne ta te kelen ye. Masaba le ko ten. 
Sankolo ni dugukolo yɔrɔ ka jan ɲɔgɔn na cogo 
min na, o cgo kelen na, aw ka ko kɛcogow n’aw 
miiriyaw ni ne ta cɛ ka jan ɲɔgɔn na. » 
(Ezayi 55:8-9) 

Mun na a be ten? A fɔlɔ la, anw be ni yeli ni faamuyali 
surumani ani tuma dɔ a ti ɲa k’o sababu kɛ jurumu ye. Ala 
kɔnni a be fɛɛn ye an’a be fɛɛn lɔ. Anw te se ka siniɲasigi ka 
fɔ. Anw te se ka kɔn ka bɛɛ silɔn nin wala ten latigɛli. Ala 
kɔnni, be to abada; a be siniɲasigi lɔn. O kɔ, a be sɔrɔ tuma 
dɔ, anw ka ŋaniya n’an ka fɛta te kelen ye ni Ala ka ko 
latigɛninw ye an ka ɲanamaya kɔsɔn. Anw kelen kelen bɛɛ 
be ni yeli ye ka ɲasin ɲanamaya min jidi la an’an be 
sugandiliw kɛ walisa ka cogo yaala ka taga ɲa o jiidili miiriya 
fɛ: nafolow, fanga, ka jidi miiriya. O ra don, Ala ka latigɛliw 
anw ka ɲanamaya kɔsɔn y’an ka jidi a n’anw ka lamɔli Niin 
la, k’a fɔ cogo wɛrɛ la saniyali wala an ka jiidili ka taa 
Senumaya la. 

Ni A lla ye daa dɔw datugu ka se ka dɔw dayɛlɛ, n’a sɔrɔ 
katugunin a ɲaa be janw dɔ la min ben’an ka niin na lamɔli 
don farati la. Ni Ala b’anw ɲaminɛ sira gwɛlɛn ni tɔɔrɔ kan, 
o fana ye ka se k’an ka danaya kɔrɔbɔ ani k’an ka Niin na 
lamɔli dɛmɛ. 

Anw ka Poli ka fɔ. A y’a sɛbɛn fana k’a di Ɔrɔmu: 

« An y’a lɔn ko Ala be baara kɛ ni fɛɛn bɛɛ ye a ka 
kanubagaw ka makoɲa kama, a y’o min wele ka 
kɛnyɛ n’a ka koo latigɛnin ye. Ala kɔnna ka mɔgɔ 
minw woloma kabini fɔlɔfɔlɔ, a kɔnna k’a latigɛ 
fana k’olu cogo ka kɛ i n’a fɔ a dencɛ ta, janko 
Dencɛ nin ka kɛ mɔgɔ caaman kɔrɔ ye. »  
(Ɔrɔmukaw 8:28-29). 

Ala b’anw kanu. O la an be se k’a kuncɛ ko a b’anw ɲaminɛ 
yɔrɔ min na, o ye an ka makoya kɔsɔn. I ko Poli y’a fɔ ko «a 
be fɛɛn bɛɛ kɛ» an ka makoya kɔsɔn. Nga makoya juman 
jumɛ ko lo. Ne fɛ a jaabili be sɔrɔ versɛ nata la. Ala ka 
latigɛba ye k’an ka kɛ «cogo kelen n’a Denc ɛ jaa ye» Ala be 
baara kɛ an ka ɲanamaya la k’an dɛmɛ kɔrɔya ani kɛ a Dencɛ 
Yesu Krista ɲɔgɔn ye. Ala ka sago filɛ nin ye, a mana an 
ɲanminɛ cogo o cogo. 

Ala tun be ni Isirayɛli ka jama ye k’a ɲaminɛ. O cogo kelen 
na, a be yen, a ka Niin fɛ, ani danaba sɔbɛ bɛɛ ye. A be n’anw 
ye bari a b’an kanu. A be n’anw ye ka se k’anw ɲaminɛ ani 
hali n’anw faamu mun kɔsɔn a b’a to anw be dɛsɛ ni gwɛlɛya 
sɔrɔ, jigi b’anw fɛ ko a b’anw kanu ani fɛɛn minw bɛɛ kɛ ye 
an ka makoɲa kama an’a b’anw dɛmɛ ka lamɔ ka kɛ baliku 
ye Krista la. 

 

  



Hakilinanta Ɛkizɔdi sɛbɛ kan (sapitri 11 - 15)                   61 
 

Ala nɔɔrɔma 

 

Anw fara la nin jama kan u tun kaɲi a tagama min daminɛ 
ka tɛmɛ kongokolon na ka taga Kanaan jamana la, A la tun 
ye jamana min layidu ta k’a ben’a di u ka bɛnbaw ma. Ala 
y’a ka tigiya tagamasiɲɛ jɔnjɔn yira u la; min tun kɛra 
sankaba ye tilefɛ ani tasuma ye sufɛ. O tagamasiɲɛw fɛ, Ala 
tun b’a jama ɲaminɛna, ka to ka tagama sira yira u ma. 

Nga Ala ka jama tun ma kisi farati koow bɛɛ ma: 

« Masaba y’a fɔ Musa ye ko: « I k’a fɔ 
Isirayɛlidenw ye ko u ka kɔsegi ka taga sigi 
Piyayirɔti ɲafɛ, Migidɔli ni kɔgɔji fururancɛ la, jida 
la, ka ɲasin Baalisefɔn ma. Masacɛ ben’a miiri ko 
aw tununa kongokolon kɔnɔ, ko aw te taayɔrɔ lɔn 
tugu. Ne ben’a dusu gwɛlɛya, a bena tugu aw kɔ. 
Nga ale n’a ka kɛlɛdenw bɛɛ bena kɛ sababu ye 
ne be bonya sɔrɔ. Ezipitikaw ben’a lɔn ko ne ye 
Masaba le ye. Fɛɛn min fɔra Isirayɛlidenw ye, u 
y’o le kɛ. Tuma min na a fɔra Faraon ye ko Isirayɛli 
jama bolila ka taga, a n’a mɔgɔbaw ka miiriya 
yɛlɛmana jama koo la. U ko: Mun y’a to an ye nin 
kɛ, ka sira di Isirayɛlidenw ma ka taga? U tena 
baara kɛ an ye tugu! Masacɛ y’a ka 
kɛlɛkɛwotorow labɛn ka wili n’a ka kɛlɛdenw ye. 
Kɛlɛkɛwotoro min ka ɲi kɔsɔbɛ, a ye o kɛmɛ 

10 

wotoro ta, ani Ezipiti kɛlɛkɛwotorow bɛɛ. 
Kɛlɛkuntigiw tun b’u kelen kelen bɛɛ kɔnɔ. 
Masaba ye Faraon dusu gwɛlɛya. O la, a tugura 
Isirayɛlidenw kɔ, minw hɔrɔnyanin tun bɔra. 
Ezipitikaw tugura u kɔ, masacɛ ka soow, n’a ka 
wotorowɲ’u bolibagaw n’a ka kɛlɛdenw bɛɛ. U 
tagara Isirayɛlidenw sɔrɔ u sigininn be kɔgɔjida la, 
Piyayirɔti ɲafɛ, ka ɲasin Baalisefɔn ma. » 
(Ekizɔdi 14:1-9) 

1. Faraon ka miiriya latigɛnin yɛlɛmana 

Ezipiti masacɛ n’a ka mɔgɔbaw y’o ka miiriya yɛlɛmana. 
Loon damani ka kɔn, o tun ye Isirayɛli jama deli k’u ka taga, 
u ka jigiya be ko n’u tagara tɔɔrɔba min b’o kan bena ban 
Ezipiti. Nga filɛ ko’ loon kɔfɛ, k’a sɔrɔ ko gwɛlɛyaba tɛmɛna 
an’o daminɛna ka ɲinɛ u ka tɔɔrɔw la, masacɛ miiri la a ka 
latigɛli kan, a bɔnɛna a ka baarakɛdenw caaman de la. 
Masacɛ mako tun b’o jɔnw ka baara la ka jaa belebele jɔ ka 
bonya la a ka masaya kan. Ani k’a to jɔnyadenw tagara, u 
kelen kelen tun b’o yɛrɛ ɲininga la ko baaraba nunu bena 
laban cogo di? Faraon ka bonya n’a ka masaya tun be farati 
la. Ale miiri la k’a tena sɔn nin barikantanya ma ani o ra don, 
a y’a latigɛ k’a ka kɛlɛdenw lajɛn, min ye kɛlɛkɛwotorow ni 
kulu min ka teli ani miu ka fari o wagati la, walisa u ka 
Eburukaw jama yaala o min tununin be kongokolon kɔnɔ. 

2. Anw yɛrɛ ka yɛlɛmani don an ka miiriya latigɛnin kan 

Anw fana, be se ka kɛtaw dɔ kɛ i ko Faraon ɲɔgɔn. Tuma dɔ 
anw be se ka latigɛli kɛ wala ka layuru kɛ Ala ye ani ka dajuru 

ta, nɔgɔmana sabu an be wagati gwɛlɛn la an’a be miiri k’o 
cogo la an bena bɔ a la. Ani fana, n’anw ka gwɛlɛya cogo 
yɛlɛmana, an be fɛ k’an ka latigɛli yɛlɛma, bari sɔbɛla an deli 
abada k’an ka latigɛta dafa. Anw k’an yɛrɛ kɔlɔsi an kana nin 
latigɛli ɲɔgɔn ta min ma kɛ ni sɔbɛ ye an’o min na an be segin 
kɔ. O latigɛli ɲɔgɔn wala layuru ma kɛ ni danaya ye ani 
kanminɛli sɔbɛ ye. 

3. Ala ka kuntigiya ani mɔgɔ ka yɛrɛma hɔrɔnya 

A yira maana la ko Ala yɛrɛ lo ye Faraon dusu gwɛlɛya. Anw 
y’o kuma kɔrɔfɔ ka ban. «Masaba ye masacɛ dusu gwɛlɛya» 
(Ekizɔdi 10:20). Nga a n’a koɲuman ye n’a ye seginkanni k’a 
la. An be se k’a fɔ k’o bagara Faraon ma ni Ala yɛrɛ lo y’a 
dusu gwɛlɛya. 

N be se ka ini ɲiningali jaabi fana ko: Ɛkizɔdi sɛbɛ b’a yir’an 
na ko Faraon tun ye fangati ye an’a ka fari a n’a tun b’a fɛ 
cogo bɛɛ la ka nɔɔrɔ a ka faamaya kan a n’a banna ka sɔn 
Ala ta ma ani k’a ka jama tɔɔrɔ. Masac ɛ tun kɛra jurumuk 
ɛla ye mɔgɔgwɛlɛn ani dusu gwɛlɛn. O ra don, nin kumasen 
be faamuya cogo jumɛ: «Masaba ye masacɛ dusu 
gwɛlɛya»? N be koo ye ten fana. Kuntigiba Masa Ala be se 
fɛɛn bɛɛ la ka Faraon tun ye sira min ta cogoya yira. O la, a 
be se ka koo kɛ ka Faraon dusu cogo yira a tun ye min ye 
tigitigi. 

Ala y’a ka jama ɲaminɛ ka tɛmɛ kongokolon la ka taga se 
kɔgɔji wulen daa la. Faraon y’a mɛn ko a ka jɔn kɔrɔw be 
munumunna kongokolon kɔnɔ minkɛ an’o kibaruya dɔ fara 

a ka dusu gwɛlɛya kan ka taa ɲa ani k’a ɲɔnti, kokura ka cogo 
yaala k’a yira k’ale tun be sebaya ka tɛmɛ Ala kan. Anw bena 
ye ko nin murutliko ka ban Ala taa ma n’a kɛ, fana tena ɲa. 

Nin cogo b’an dɛmɛ ka faamuyali kɛ ɲanaman jɛnɲɔgɔnya 
min be Ala ka kuntigiya ni mɔgɔ ka yɛrɛma hɔrɔnya la. 
Faraon yɛrɛ le y’a kunko ɲinibaga ye an’a fana ma Ala tɔgɔ 
ciɲɛ. 

4. Ala nɔɔrɔma 

Kalanyɔrɔ b’a yira mun kɔsɔn Faraon y’a to a ka dusu ka 
laɲinita k’a ɲaminɛ ten. A be i n’a fɔ ko Ala ye jan bila a ɲa, 
i n’a fɔ nabara fɛɛn bila dulojuru daa la, an’i ko masacɛ dusu 
tun ka gwɛlɛn, a benna o jan la. Ala tun ye Musa labɛn ka k 
ɛɲɛ ni koo min bena kɛ an’a tun y’a fɔ n’a ye ka ban ko: « Ne 
bena bonya sɔrɔ» (Ɛkizɔdi 14 :17). Ala ka nɔɔrɔ ye Ɛkizɔdi ka 
kalansenw jɔnjɔn la kelen ye, bari an be Ala kunbɛn min b’a 
yɛrɛ yira, Ala min b’a t’o k’a lɔn. Ka tɛmɛ min koo 
kabakoman nunu bɛɛ fɛ minw kɛra an ɲaa na, anw ye Ala 
nɔɔrɔma kunbɛ. 

Ala y’a ka bonya yira, a tɔgɔ bɔra n’a ka ɲumanya an’a ka 
Masaya jogo. Ala k’a yira k’ale lo ye Sebayatigi ye, k’a 
Sebagaya bɛɛ tigi ye, bari faama o faama ma sɔn a ta ma, a 
bi laban k’o jigi, a ka kɛ dibi fanga wo, boliw wo ni ninjuguw 
wo, wala mɔgɔ fangatigiw, mɔgɔ gwɛlɛnw ani min be fanga 
digi mɔgɔw kan.  

Ala b’a yira fana k’a ye kisiba ye. A be hinɛ a jama min be 
tɔɔrɔ la a n’a bena u dɛmɛ. A be kantigi ye a ka layiduw la 
an’a b’a ka layidu bɛɛ dafa. Awɔ! Ɛkizɔdi sɛbɛ b’a yira siɲɛko 
caaman k’an be ni Ala nɔɔrɔma ye! 

5. Ala y’a ka nɔɔrɔ yira Yesu la 

Ka se ka nin ɲinigali jaabi: cogo jumɛ na Ala b’a ka nɔɔrɔ yira 
Layidu kura la, n b ‘a fɛ ka sinsin Bibile ka vɛrsew kan. 

« O kuma nin kɛra mɔgɔ ye, ka na sigi n’an ye, an 
y’a ka nɔɔrɔ ye, dencɛ kelen be min sɔrɔ Faa fɛ. Ale 
lo ye tiɲɛtigi ni nɛɛmatigi ye. Anw bɛɛ ye duba 
caaman sɔrɔ a ka nɛɛma barika la. Ala ka sariya 
sɔrɔla Musa sababu la. Nga Yesu Krista nana ni 
nɛɛma, n’a ka tiɲɛ ye. Mɔgɔ si ma deli ka Ala ye 
abada, nga a Deen kelenpe, min fana ye Ala ye, 
ale n’a Faa Ala be ɲɔgɔn fɛ, ale lo nana Ala cogo 
yira an na. »  (Zan 1:14, 16-18) 

Ka kɛɲa ni ciden Zan ye, an be Ala ka nɔɔrɔ ye Yesu Krista la. 
Bari n’an be ka lonniya sɔrɔla ka taga ɲa, an be fɛɛn dɔ ye ka 
bɔ a ka nɔɔrɔ la. A ka wagati ta ni Yesu ye ani ka Bibile ka 
maana kalan min ɲasinin b’a ma, o ye ka dɔ fara an ka 
faamuyali kan an’an ka Ala nɔɔrɔ waliya kan. 

Fɔlɔ, a misaliya be Ala ka nɔɔrɔ yira. A misaliya ye daɲɛ ya 
min b’a ka gondo ɲuman yira o min ye: Ala ye mɔgɔ cogo ta 
k’a kɛ Yesu Krista ye. Yesu la, Ala be a ka jama cɛma sɔbɛla. 
Yesu la, Ala b’a ka Sebaya n’a tileninya yira, nga a b’a 

kanuya, n’a ka hinɛ, a ka muɲuli n’a ka makari ani fana a ka 
jogoɲuman yir’an na.  

O n’a ta bɛɛ, ciden Poli be sinsin Ala ka nɔɔrɔ nɛɛma kan i ko 
a yira cogo min na Yesu Krista la. Nɛɛma, o ye kunuya min 
tɔnɔ ɲini t’a la ni Ala b’o di mɔgɔ jurumutɔw ma. Nɔɔrɔ ni 
nɛɛma be ɲɔgɔn kunbɛn a be ye Yesu Krista gwengwen 
tuma la. Anw kanuya kama, Yesu k’a yɛrɛ di saraka ye anw 
ka jurumu kɔsɔn tuma min na a sara gwengwen lɔgɔ kan. K’a 
sɔrɔ o saraka ye Ala ka kiti ma la, bari Yesu y’an ka jurumu 
ta, a ka tɔɔrɔ bɛnin lo an’a Faa y’a labila. 

Ala ka nɛɛma be ye ka tɛmɛ gwengwen yiri lɔgɔ, jurumukɛla 
cɛɛw ni musow be se k’u ka fli yafali sɔrɔ ni ka cɛlabɛnnin kɛ 
ani Faa Ala ye. Anw be se fana ka ɲangali, loon o loon, 
jɛnɲɔgɔnya lakura ani kunadiya ni Ala ye. Anw te siran a 
n’an jalakibali lo a ka ɲangatali. Anw be ɲagali a ka kanuya 
a n’an labɛn k’an ka sukunu ɲanamaya banbali sɔrɔ. Tiɲɛna 
n’an be miiri an ni Ala ka jɛngɔn kunadiya n’a ka koɲuman, 
min sɔrɔla Yesu ka saya fɛ, an te se n’an ma ɲangali Ala ka 
nɔɔrɔ min be manamana. Awɔ, Yesu la nɛɛma ni Ala ka nɔɔrɔ 
be manamana i ko lolo ɲuman sankolo la.  

 

  



Hakilinanta Ɛkizɔdi sɛbɛ kan (sapitri 11 - 15)                   67 
 

Ala be kuma ka tɛmɛ kɔrɔbɔli fɛ 

 

Faraon nimisala jonan a ka latigɛli la ka Isirayɛli jama bila ka 
taga ani a y’a ka kɛlɛdenw lajɛn k’u nɔgwɛn: 

« Masacɛ tun br gwɛrɛla u la, u ko u be filɛri kɛ, u 
ye Ezipitikaw natɔ ye u kɔfɛ. U siranna kosɔbɛ ka 
kasi Masaba nɔɔ fɛ. U y’a fɔ Musa ye ko: Kaburu 
tun te Ezipiti kɔnɔ wa? N’i be na n’an ye 
kongokolon nin kɔnɔ janko an be sa yan kɛ? Mun 
y’e kɛ i y’a kɛ an bɔra Ezipiti? K’an to Ezipiti, yala 
na ma fɔ i ye ko i k’an to ɲasuma na an be baara 
kɛ Ezipitikaw ye wa? An tun ka to yen ka baara 
kɛ, o tun ka fisa an ma ni saya ye kongokolon kɔnɔ 
yan! Musa y’a fɔ jama ye ko: Aw kana siran. Aw 
y’aw jaa gwɛlɛya. Masab bena aw kisi cogo min 
na, aw bena o ye. Aw ɲaa be Ezipitika minw na 
bii, aw tena u ye tugu abada. Masab le bena kɛlɛ 
kɛ aw nɔɔ na, aw k’aw hakili sigi. Masaba y’a fɔ 
ko: Mun y’a to i be kasi ne nɔɔ fɛ? A fɔ 
Isirayɛlidenw ye k’u ka wili ka taama daminɛ. E 
kɔni k’i ka bere kɔrɔta kɔgɔji sanfɛ k’a cɛtigɛ fila, 
Isirayɛlidenw ka taama dugukolo janin kan k’a 
tigɛ. Ne bena Ezipitikaw dusu gwɛlɛya, olu bena 
tugu aw kɔ ka don. Ne bena bonya sɔrɔ Faraon n’a 
kakɛlɛdenw bɛɛ kɔsɔn, n’a kawotorow n’a 
kasotigiw kɔsɔn. Ni ne ye bonya sɔrɔ masacɛ n’a 

ka wotorow n’a ka sotigiw kɔsɔn tuma min na, 
Ezipitikaw bena lɔn ko ne ye Masaba le ye. Ala ka 
mɛlɛkɛ min tun be Isirayɛlidenw ɲafɛ, ale yɛlɛma 
na u kɔfɛ. 
Sankaba fana bɔra u ɲafɛ ka taga lɔ u kɔfɛ, ka don 
Ezipitkaw ni Isirayɛldenw cɛ. A kɛra dibi ye faan 
dɔ fɛ ka kɛ yeelen ye faan fɛ sufɛ. A kɛra ten, u ma 
se ka gwɛrɛ ɲɔgɔn na o suu bɛɛ kɔnɔ. » 
(Ɛkizɔdi 14:10-20) 

U kelen kelen ka walenw 

1. Eziptikaw ka kɛlɛdenw ɲaa kɔrɔ 

O tuma la Ezipti ka kɛlɛdenw filɛ nin ye, o be ni kɛlɛ wotoro 
kɛmɛ labɛnin, be gwɛrɛla ni teliya ye Ala ka jama la, min b’a 
ye k’ale te kunmabɔ minanw ye… 

O ra don n ye min fɔ sissan kɛra fili ye Isirayɛli jama ben na 
o fili kelen nin na. U tun be miiri k‘o ti ni latangali ye, sabula 
kɛlɛkɛminaw sɔbɛ tun t’o fɛ ka se ka kɛlɛ kɛ ni Faraon ka 
kɛlɛdenw ye. Isirayɛlidenw tun ɲina na ko Ala be n’o ye a 
n’a tun bena yira u la k’ale ye u ka dogoyɔrɔ ye a n’a be se 
k’a ka jama latanga. 

A fɔlɔ la, n b’a fɛ Isirayɛlidenw ka walen ni Musa suma ni 
ɲɔgɔn ye. Anw be kalan nafaman sɔrɔ.  

a. Ala ka jama be siran na 

O tuma la Faraon ka kɛlɛdenw be gwɛrɛla, Ala ka jama siran 
na. O bɛnnin lo yɔrɔ dɔ la! O n’a ta bɛɛ, u murukula siranya 
fɛ, nin jama daminɛ na ka ŋunuŋunu kuma fɔ ani ka muruti 
Musa kama. U daminɛ na ka nimisa u bɔko la Ezipiti. U tora 
ka miiri k’a tun ka fisa u ka t’o jamana kɔnɔ. O yɔrɔnin kelen 
o ɲina na u ka degu n’u tun be tɔɔrɔ la jɔnya min na. 

O ra, nin ŋunuŋunu kuma be niin na jogo dɔ le yira min ka 
dun: danabaliya. Siranya ye jogo bɛnnin ye tuma min na ni 
farati dɔ b’a ɲaa. O ra fana siranya b’an ka niin na dusu cogo 
yira. N’an be ni danabaliya dusu la, i ko Isirayɛlidenw, 
nɔgɔmana an be se ka baga tɔw ma, k’o kɔrɔfɔ ani k’u kiti, 
nɔogɔman na an be se ka ben kunayali ani jalakiliw la nga o 
jogo ɲɔgɔn b’an ka lanabaliya Ala kan n’an ka lanabaliya a 
ka kuma la yira. 

Nin jogo ka bɔ Ala ka jama yɔrɔ kɛra kabako ye, bari o tun 
kɛra sere ye Ala ka kabako damanataw min kɛra olu kama. 
Ani Ala tun be n’o ye sankaba sisi ni tasuma fɛ. O Ala min 
siɲɛ caaman a y’a Sebaya yira, tena sɔn k’a ka jama bila 
Faraon bolo! Awɔ Ala ka jama ka lanabaliya kɛra balinako 
ye. O n’a ta bɛɛ, an yɛrɛ be mun kɛ n’an hakili ɲagamin na 
wala jaa wilila? Yala anw fana be ŋunuŋunu kan fɔ? Anw b’a 
fɛ fana ka segi kɔfɛ? 

b. Musa ka danaya 

Anw ka miiri sisan Musa ka jogo kan. A fana tun b’o farati 
kelen la, ani jama ka jalakiliw ni ŋunuŋunu kuma fara l’a 

kan. O ra don, a ka cogo be dusu min fara ni danaya ani 
jigiya ye an ka Ala kan yira. A y’a lɔn ko nin be siranya lawili 
nga a be fɛrɛ ɲini ka nin siranya mala k’a ɲaa ni tɔw ta 
yɛlɛma Ala fɛ. Kɔrɔbɔli cɛma, Musa ma ɲina Ala kɔ, an’a ye 
kabako minw kɛ a ka jama kama. A ka danaya siginin be Ala 
ye hɔrɔnyali min kɛ an’a ye min kɛ n’a wagati ma mɛn, a be 
to jigiya la k’o Ala Sebagaya bɛɛ tigi yani dɔɔni ben’a ka jama 
hɔrɔnya ni farati b’o ɲakɔrɔ sisan. 

c. Musa be jama ɲasin Ala fɛ 

An ka Musa ye muɲuli n’a nɛɛma kɛ filɛ. A be ni jama ye min 
siranbagatɔ ani danabali ye, jama min be kuma jugu lase a 
ma. O ra don, Musa y’o mɔgɔw jaabi an’a b’a yaala k’u ɲasin 
u ka Ala Sebagaya bɛɛ tigi ma, a b’a ɲini k’u danaya barika 
bonya ani hɛrɛ lakuraya. Nin cogo la, Musa ye ɲamɔgɔ 
ɲanaman ye an’a ka jogo kaɲi an’an be se k’a ka misali ta. 
An k’an ka danaya balo ni Ala ye kabako min kɛ an ka 
ɲanamaya la wala a ye kobabaw min dafa a ka kuma la? 
Anw be cogo yaala ka mɔgɔw min be an ka lamini la ka 
danaya barika bonya, ani k’o ɲasin Sebagaya bɛɛ tigi min ka 
kan ni lanaya ye. 

2. A la ben’a ka nɔɔrɔ yira 

N kuma na Isirayɛli ka jama koo la, ni Musa koo la, ani sisan 
nafa b’a la ka kuma Ala koo la. Ala b’a ka latigɛli ɲafɔ Musa 
ye ani ka ladiliw d’a ma k’a bato. Ala b’a fɛ ka tɛmɛsira 
dayɛlɛ kogoji wulen la, tɛmɛsira min bena to Isiray ɛli ka 
jama be kisi a nɔgwɛnbagaw bolo, bari Ala ben’o sira kelen 



Hakilinanta Ɛkizɔdi sɛbɛ kan (sapitri 11 - 15)                   71 

datugu Ezipiti ka kɛlɛdenw minu sara, jii y’o dumu. O senfɛ, 
Isirayɛli ka hɔrɔnyali kɛra a ka juguw halakili ye. 

O kɔ, an be se ka dɔ far’a kan ko Ala ye ɲafɔli kɛ mun kɔsɔn 
a b’a kɛ ten — walisa bɛɛ ka se k’a ka nɔɔrɔ lɔn. Nin koow fɛ, 
Ala b’a ka bonya n’a yɛrɛ yira. A b’a yira kokura k’ale ye 
sebaya bɛɛ tigi ye. Ala be ni sebagaya dafanin ye ka se ka 
mɔgɔw ka diɲɛ kɔnɔ kɛlɛbolo farimanw halaki. A ka nɔɔrɔ 
tɛmɛ na adamadenw minu tɔgɔ bɔra ta kan. A nɔɔrɔ fana y’a 
ka kanuya kantigiman an’a ka nɛɛma ye a ka jama dusu 
gwɛlɛn ma. Ala ben’a ka jama dɛmɛ ni t’a cogo ɲuman na, a 
ka nɔɔrɔ be bonya wagati min a be dɛmɛli kɛ. 

A b’o cogo kelen na an ka ɲanamaya la. Anw be se ka farati 
koow dɔw kunbɛn, min ye kokɛbali ye wala jigitigɛ koow, 
kunkow be se ka caya an kan n’an te se k’o ɲanabɔ n’an yɛrɛ 
ka fɛɛrɛw ye. O kɔ ni Ala y’an dɛmɛ ka ban, an b’a lɔn k’a le 
lo y’an dɛmɛ ani mɔgɔ minw b’an ka lamini la b’a lɔn fana; o 
cogo de la a b’a ka nɔɔrɔ yira. I ko lolow cɛɲi min be 
manamana sufɛ, Ala ka nɔɔrɔ be ye n’a ya dɛmɛli kɛ 
wagatigwɛlɛn wala farati tuma la. 

3. Kɔrɔbɔli b’an ka danaya hakɛ yira 

Nin balanako ye ko Ala ka jama be jan kɔnɔ kogoji wulen ni 
Ezipiti kɛlɛdenw cɛma be n hakili jigi Ciden Piyɛri ka bataki 
fɔlɔ kuma la. A be danaya ka kɔrɔbɔli ko fɔ. Jama ye kɔrɔbɔli 
min kunbɛn y’a yira k’u ka danaya barika ka dɔgɔ kojugu, o 
ka dusu gwɛlɛya n’a ka murutili. Musa ta fɛ, nin kɔrɔbɔli y’a 
ka danaya n’a jigiya barika sinsinnin yira Ala kan. 

« O la, hali k’aw to dusukasi la waati dɔɔni nin 
yɛrɛ kɔnɔ tɔɔrɔ sifa caaman na, aw ka nisɔndiya 
kosɔbɛ. Sanu min ye banta ye, ale be sɛgɛsɛgɛ 
tasuma na cogo min na, aw jigi be sɛgɛsɛgɛ tɔɔrɔ 
nunu bolo, ale min ka fisa ni sanu ye, janko aw ka 
tandoli ni bonya ni karama sɔrɔ Yesu Krista 
kɔsegilon. » 

K’a kɛɲɛ Piyɛri ye an ka danaya danbe sɛgɛsɛgɛ n’an be 
kɔrɔbɔli min ɲanamaya la. A ka nɔgɔ k’a fɔ ko: « n be danaya 
kɛ Ala kan » Tuma min ɲanamaya ka nɔgɔ ani fɛɛn be sabati 
la, nga a ka gwɛlɛ ka danaya kɛ Ala kan n’an be tɔɔrɔ ni 
kɔrɔbɔliw cɛtigɛ la. O le kɔsɔn, k’a kɛɲɛ ni Piyɛri ye, a ko an 
ka ɲanamaya kɔrɔbɔliw b’an ka danaya danbe n’a barika 
yira. 

Dɔw b’a fɔ ko ka danaya kɛ Ala kan, nga o be n’a fɛ ni koo ka 
ɲi. O be miiri ko Ala be baara u ye yanni olu yɛrɛ ka baara 
k’a ye. O be miiri ka nafolo ni fɛɛnw ani minan ɲumanw sɔrɔ 
Ala fɛ, baarada jiriwali ani cogoya bɛɛ la. Nga, no ye kɔrɔbɔli 
sɔrɔ a n’o bon ɛla min tun ye u ka diɲa fɛɛn ye, u danaya 
bila. Olu ka jogo y’a yira k’o tun ma danaya k ɛ ni sɔbɛ ye, 
ani k’o ka danaya tun ma kɛ tiɲɛ ye. 

Dɔw fɛ, minu ka danayaka dɔgɔ n’a ma sinsin ks ka ɲa, 
kɔrɔbɔliw be se k’u saniya ani k’u barika bonya. An be se 
danaya suma ni fasajuruw ye. Ka se ka dɔ fara fasajuru 
barika la, i ka kan ka baara kɛ ani k’a kɛ caaman hali n’a b’aw 
dimi na, fasajuru bena taga ɲa ka fangaba sɔrɔ. O cogo de 

la, kɔrɔbɔliw be kunadiya di an ka danaya fasajuruw ma ka 
barika ani ka sinsin. K’a laban, ka se ka kɔsegi kalankun min 
ye Ala ka nɔɔrɔ, Piyɛri b’an kalan ko Ala ka nɔɔrɔ te yira dɔrɔn 
ko Yesu ye dɛmɛli min k’a ka jama ye, nga a be yira fana 
danabaw minu be kɔrɔbɔlliw muŋu ni nisɔdiya, ani k’a 
waleɲuma. 

Ala be hɔrɔnyali kɛ 

 

An be seginkani kɛ nin tariku sɔbɛ kan wagati min na 
Ezipitikaw ka kɛlɛdenw be gwɛrɛla Isirayɛli ka jama. 

« Ala ka mɛlɛkɛ min tun be Isirayɛlidenw ɲafɛ, ale 
yɛlɛmana u kɔfɛ. Sankaba fana bɔra u ɲafɛ ka 
taga lɔ u kɔfɛ, ka don Ezipitikaw ni Isirayɛlidenw 
cɛ. A kɛra dibi ye faan dɔ fɛ, ka yeelen bɔ faan dɔ 
fɛ sufɛ. A kɛra ten, u ma se ka gwɛrɛ ɲɔgɔn na o 
suu bɛɛ kɔnɔ. Musa y'a bolo wili kɔgɔji sanfɛ. O 
suu bɛɛ la, Masaba y'a kɛ fɔɲɔba dɔ bɔra kɔrɔn fɛ 
ka kɔgɔji fiyɛ k'a kɔsegi. Kɔgɔji cɛɛ tigɛra fila ye, 
kɔdingɛ jara. Isirayɛlidenw donna k'a janin tigɛ o 
yɔrɔ la. Jii kɛra i n'a fɔ kogo u kinibolo la, ni u 
numanbolo la. Ezipitikaw tugura u kɔ ka don. 
Faraon ka soow, n'a ka wotorow bolibagaw n'a 
ka sotigiw bɛɛ donna u nɔɔ fɛ fɔɔ kɔgɔji cɛma. Du 
gugwɛdafɛ, ka Masaba to tasuma ni sankaba la, 
a ye Ezipiti kɛlɛdenw ka koo ɲagami. A y'a kɛ u ka 
wotorow seenw cɛnna, k'u ka taama gwɛlɛya, fɔɔ 
Ezipitikaw ko: «An ka bɔ Isirayɛlidenw kɔ! Masaba 
wilila an Kama, ka kɛlɛ kɛ u nɔɔ na! » O kɔ, 
Masaba y'a fɔ Musa ye ko: «I bolo wili kɔgɔji sanfɛ 
janko jii ka segi Ezipitikaw n'u ka wotorow, n'u ka 
sotigiw kan. » Musa y'a bolo wili kɔgɔji sanfɛ. 
Dugu be gwɛra tuma min na, kɔgɔji daminɛna ka 

segi a nɔɔ na. Ezipitikaw k'u be boli ka bɔ tuma 
min na, jii karila. Masaba y'a kɛ u tununa jii la. 
Masacɛ ka kɛlɛdenw ni wotorow ani sotigi minw 
tun donna kɔgɔji kɔnɔ Isirayɛlidenw nɔɔ fɛ, jii 
segira olu bɛɛ kan k'u tunu. Hali u kelen ma se ka 
kisi. Nga Isirayɛlidenw taamana dugukolo janin 
Kan kɔgɔji cɛma. Jii tun kɛra i n'a fɔ kogo u 
kinibolo n'u numanbolo la. Masaba ye 
Isirayɛlidenw kisi ka bɔ Ezipitikaw bolo o loon na. 
Isirayɛlidenw ye Ezipitikaw suuw ye kɔgɔjida la. U 
y'a ye ko Masaba ye koo barikaman kɛ Ezipitikaw 
la tuma min na, u siranna a ɲa, ka la ale n'a ka 
baarakɛla Musa la. »  (Ɛkizɔdi 14:19-31) 

Nin maana be koo damanta dɔ ɲafɔ: Ala ka sesɔrɔli laban 
Faraon a n’a ka jama ka hɔrɔnyali dafanin Ezipiti ka fanga 
bolo. Bari k’a daminɛ nin kabako damadɔnbali, ka kɛ Isirayɛli 
te na tɔɔrɔ ni degu sɔrɔ Ezipitikaw fɛ.  

Aw be se ka kalan jumɛ sɔrɔ nin maana la? 

1. Ala ye danfɛn bɛɛ kuntigi ye 

Fɔlɔ, an be kalan sɔrɔ Ala kan, nin Ala min be taga ɲa k’a yɛrɛ 
yira Ɛkizɔdi sɛbɛ, a be dafɛnw bɛɛ kuntigi ye, a n’a bɛnin lo 
sabu a le lo y’a danbaga ye. Nin maana kɔnɔ, Ala be baara 
kɛ danfɛnw kan ka se ka kabako damadɔli kɛ min b’a to 
Isirayɛli ka jama ka kisi balawuba la, a n’a laban na ni Faraon 
ka kɛlɛdenw kan. 

A fɔra an ye ko Ala tun be a ka jama cɛma sankaba sisi la 
tilefɛ ani sankaba tasuma ye sufɛ. O sankaba sisi ni tasuma 
senfɛ Ala ye banamini bila a ka jama ni Ezipitikaw ka 
kɛlɛdenw cɛ min tun gwɛrɛl’a ra. O cogo de la a y’a ka jama 
lakanda farati la, kɔgɔji cɛtigɛ wagati la. K’a ɲasin kɔgɔji 
wulen ta ma, an b’a ye ko Ala ye Sebaya bɛɛ kuntigi ye diɲɛ 
danfɛnw kun na. Ala ye ci di fɔɲɔn ma a jii fiyɛ ka kɔgɔji ci 
fila ye a ka jama ka tɛmɛ dugukolo janin la ka se ka kisi Ezipiti 
kɛlɛdenw ma. A ka jama lakanda nin kɔ, Ala ye ci di fɔɲɔn ka 
lɔ, kɔgɔji ye Ezipiti kɛlɛdenw minw tun be Isirayɛlidenw 
gwɛn na datugu. 

Anw y’a kalan ko danfɛn mumɛ bɛɛ be kolo Ala ka kuntigiya 
la. Anw y’a kalan ko n’a b’a fɛ, Ala be se koo dɔ kɛ a kan; a 
be i ko baarakɛminan a bolo, Ala be se k’a ta ka kiti bɛn 
jamanaw kan, wala k’a ka nɛɛma yira mɔgɔw la, wala fana 
dɛmɛli kɛ a ka jama tɔɔrɔnin ma. 

2. Ala b’an kisi kɔrɔbɔli ma 

O kɔ, anw b’a kalan ko Isirayɛli jama ka hɔrɔnyali ka bɔ jɔnya 
la ani ka halaki Ezipiti kɛlɛdenw bolo kɛra Masaba yɛrɛ ka 
baara ye a daminɛ n’a laban ye. Jama ka hɔrɔnyali tun be bɔ 
Sebaya bɛɛ tigi ka hakilijagabɔli n’a ka kɛwaliw fɛ, nɛɛma Ala 
ni Ala min b’a ka layidu dafa. Isirayɛli jama barika tun ka 
dɔgɔ, setanya ni dɛsɛ; nin jama ma foyi kɛ a ye kisili min sɔrɔ 
Ala fɛ, a ka kisili ye Ala kelen ta ye. 

Adamadenw ka ɲanayeli fɛ, nin jama tun te nin lafasali ye 
Ezipiti ka kɛlɛkɛwotorow ɲafɛ, nga Ala nana ni dɛmɛli ye, Ala 

tun y’a ka lafasabaga n’a ka fanga diba ye, Ala ye cɛfariya 
kɛ, a ye kɛlɛ kɛ ni Ezipiti ka kɛlɛdenw ye a ka jama nɔɔ na, o 
min n’a ma ninta o kɛlɛ pereperelatigɛ la. 

3. Yesu be kunmabɔli kɛ jalakili banbali la  

A ka sɔn ko, Layidu kura be Yesu ka kunmabɔli yira nin cogo 
la. Danaba ka kisili, be b ɔ Ala ka hakilijagabɔli n’a ka kɛwali, 
n’a ye baara nin dafa gwengwenlɔgɔ kan ni Yesu Krista ka 
sukununin ma. Ciden Poli be nin jaa fila ta ka nin miiriya 
sɛmɛtiya. Ale fɛ, anw tun ye suu ye anw ka jurumuw la nga 
Krista la, Ala ye niin ɲanamaya banbali d’an ma. Mɔgɔ min 
sara te se ka foyi kɛ ka yɛlɛmani don a ka koo la. Ayi! Anw 
be ni ɲanamaya min ye Krista la y’a ka nɛɛma nilifɛn le ye, a 
sɔrɔlen, ma kɛ i ko an ka kan n’a ye, nga bari Yesu y’a ka 
jurumu tɔɔrɔ kɛ anw nɔɔ na. 

O kɔ, Ciden Poli fɛ, anw tun ye jurumu jɔn ye, k’a sɔrɔ jɔn te 
se ka foyi dabɔ ka se k’a ka koo cogo yɛlɛma. O ra don, Yesu 
Krista ka kɛwali barika la, Ala be se k’anw hɔrɔnya anw ka 
jurumu jɔnya la. Yesu y’an ka hɔrɔnyabaga ye, o kɔrɔ ye k’a 
y’an ka hɔrɔnya n’a ka jurumu yafali kunmabɔ sɔngɔ sara. 
Ɔwɔ! I ko Isirayɛli ka jama, an barika tun ka dɔgɔ, setanya, 
dɛsɛbagatɔ an’a ɲangili ye saya ye. N ga Ala ye wale kɛ, a ka 
nɛɛma barika la, ka Yesu ci, a se ka n’anw hɔrɔnya saya 
banabali ka farati ma. Anw ka kisili koo ye Ala kelenpe t’a 
ye. Anw te ninta foyi la. Krista y’a bɛɛ dafa anw kama. 

4. Danaya ani nimisali 

Isirayɛli jama ka hɔrɔnyali, i ko danaba ka kisili, be bɔ Ala ka 
kɛwali dafanin l’anw kama. Ani ka nin kalan nafaman dafa, 
n b’a fɛ ka miiri nin ɲiningali nata kan: Musa ni Isirayɛli jama 
tun ka kan ka mun kɛ walisa ka se ka ɲanmaya hɔrɔnya la ni 
Ala ye nɛɛma min kɛ u ye? 

A fɔlɔ la, Ala y’a fɔ Musa k’a bolo wili kɔgɔji wulen fanfɛ 
waliisa ka jii faran fila ye. O kɔ, Isirayɛlidenw tun ka kan 
tagama sira min dayɛlɛla u ɲɛ kɔgɔji wule na. Anw b’a kɔrɔsi 
ko Musa ni Isirayɛlidenw tun ma tɔɔrɔ. Ka se k’u ka hɔrɔnya 
ɲanamaya, u tun kaɲi ka sɔn Ala ta ma ani ka nin koo kɛ 
nɔgɔma. Musa ni jama tun kaɲi k’u ka danaya la Ala kan an’u 
ka tugu a ka cifɔlen la. U tun ka kan ka danaya kɛ, u ka kolo 
Ala ye ani k’a kanminɛ. A b’o cogo la danaba fɛ, Ala ye an ka 
kisili di Yesu Krista la. Bari a ka saya gwengwenyiri kan n’a 
sukununi, Yesu ye fɛɛn nafaman bɛɛ dafa, ka se ka nafolo 
nafaman sɔrɔ an ye i ko: jurumu yafali an’a cɛlabɛnnin ni Ala 
ye, an ka ladoni k’an to Sankolo Faa deen ye, hɔrɔnyali 
sutana ni niin juguw bolo, sukununi jigiya ani ɲanamaya 
banbali. O n’a ta bɛɛ ɲiningali be to: an be se k’o dubaw bɛɛ 
ɲanamaya cogo jum ɛ?  

Marika ka kibaru diman sɛbɛ la, an b’a kalan: 

« Yesu tagara Ala ka kibaru diman fɔ Galile mara. 
A tun b’a fɔ ko: « Ala tun ye waati min latigɛ, o 
sera. Ala ka masaya waati surunyana. Aw ye 



Hakilinanta Ɛkizɔdi sɛbɛ kan (sapitri 11 - 15)                   79 

nimisa ka fara aw ka kojuguw la ka la kibaru 
diman na. »  (Marki 1:14-15) 

Yesu ka kalan kuncɛ la ni kumakun fila ye: Danaya ni ka 
nimisa. Danaya f ɛ an b’an jigi la Yesu kan, wulibali lo ko n 
ye duba min y’a koo fɔ an b’o sɔrɔ. Ka nimisa, ale be kuma 
tagabolo yɛlɛmani la, yɛlɛmani an ka hakilinanta la a n’an ka 
jogo la Yesu ka yɛlɛmani fɛ. Danaya ni nimisali fɛ anw b’an 
ɲaa yɛlɛma Yesu fɛ, k’an masiri ale la, ka se ka tugu a nɔfɛ, 
k’a kanu, ka kolo a ye ani ɲanamaya a ka kalan ka yeelen na. 

N b’a fɛ ka nin kalansen laban ni misali dɔ ye. A ye miiri ko 
aw be yaala sigida dɔ l’a dugu kɔnɔ min lɔnni tɛ. Aw be tɛmɛ 
soo dɔ daa fɛ min lakolonni be an’a labilanin lo nga sɛbɛn 
nɔɔrɔta dɔ b’a ka konda kan min ye ne hakili sama. A tun 
sɛbɛn na ko: « Nin konda kɔfɛ nafolo dɔ be yen min b’aw ka 
ɲanamaya yɛlɛma abada. A ye don ani k’a ta! » 

Aw na mun kɛ? Mɔgɔ dɔ ye nafolo bila a bolokɔrɔ, nga ka se 
k’a diyabɔ i kaɲi ka danaya ani walen kɛ, i kaɲi ka da yɛlɛ. 

O cogo kelen de la, Yesu Krista fɛ, Ala ye kisili nafolo bila an 
bolokɔrɔ. Aw bena mun kɛ? Yesu ye fɛɛn bɛɛ dafa anw ye, 
nga ka se k’a diyabɔ, i ka danaya k’a la ani ka tugu a nɔfɛ. 

 

  



Hakilinanta Ɛkizɔdi sɛbɛ kan (sapitri 11 - 15)                   80 
 

Ka tanuli dɔnkiliw la Ala ye 

 

Ala ye kabako damanataw dafa, ka tɛmɛn sira dabolen fɛ 
kɔgɔ jii wulema na ani ka kogo di a ka jaman ma a ka jalen 
cɛtigɛ. Ka fara o la, Ala y’o sira datugu ani jiiw y’o ka cogo 
kɔrɔ ta ka se ka Ezipiti kɛlɛ bolo halaki min tun be jaman 
mangɛna. Ka ta o lon ma, Isirayɛli jaman tena tɔɔrɔ ka tɛmɛ 
Ezipiti ka tɔɔrɔbaw ma ani ka se k’o hɔrɔyali seli kɛ, Musa ye 
tanuli dɔnkili sɛbɛ: 

« O tuma na, Musa ni Isirayɛlidenw ye dɔnkili la 
Masaba ye ko: Ne bena dɔnkili la ka Masaba 
bonya, bari a ye koba kɛ. A ye soo ni sotigi fili 
kɔgɔji la. Masaba le be barika don ne la, ne b’a 
bonya ni dɔnkili ye. A ne kisi. Ne ka Ala lo, ne ben’a 
tando, ne faa ka Ala loɲe ben’a bonya. Masaba 
ye kɛlɛkuntigi ye, a tɔgɔ le ko Masaba. A ye 
Faraon ka kɛlɛwotorow n’a ka kɛlɛdenw fili 
Buruku kɔgɔji kɔnɔ. O kɛlɛkɛwaraw tora kɔgɔji 
kɔnɔ. Jii y’u tunu, u jigira fɔɔ jii jukɔrɔla la i ko 
kabakuru. Masaba i kinibolo y’i ka Sebagaya yira. 
Masaba i kinibolo y’an juguw nɔɔni. Mɔgɔ minw 
wilila i kama, i ye olu bɛɛ ta ka ben i ka Sebaya 
barika la. I ka dimi min be kɛ i ko tasuma, y’u jeni 
i ko biin. I nunfɔɲɔ y’a kɛ jii lɔra. Jii woyotɔ lɔra ka 
kɛ i ko kogo, jikuruw lɔra kɔgɔji camancɛ la. An 
juguw tun y’a fɔ ko u bena tugu an kɔ, k’u bena 

an sɔrɔ. K’an bololafɛnw bɔsi k’o tilantilan, k’u 
mɔnɛ bɔ, ka wasa. K’u bena u ka murujan bɔ k’an 
halaki. E i y’i dafiɲɛ kɛ ka kɔgɔji fiyɛ, jii y’u datugu. 
U jigira fɔɔ jii jukɔrɔ i ko nɛgɛkuru. » 
(Ɛkizɔdi 5:1-10) 

1. See sɔrɔli dɔnkiliw ka jɔyɔrɔ 

Sesɔrɔli ni tanuli dɔnkili be siya bɛɛ fɛ diɲɛ kɔnɔ. O be 
adamadenw ka jogo la ka dɔnkili la ni nisɔndiya dusu ye fɛɛn 
ɲuman ni sesɔrɔli la. Dɔnkiliw ye cogo nafaman ye k’an ka 
nisɔndiya n’an ka waleɲuman lɔnin yira. Nga a be cogo di 
aw fɛ? Aw be dɔnkiliw dɔ lɔn min be bɔnsɔn dɔ ka bɛma wala 
polotiki mɔgɔba dɔ tando wa? Aw ka jamana la, 
yɛrɛmahɔrɔnya tanuli dɔnkiliw be yen wa tubabuw ka fanga 
taganin kɔfɛ? O koo ɲɔgɔn be ye balontan filɛbagaw fɛ. Ni 
balontan jɛnkulu dɔ ye sesɔrɔ a filɛbagaw be nisɔndiya 
dɔnkili la k’u balontan jɛnkulu ngana tanu. 

A benin lo ten ko Isirayɛli ka jama k’u ka hɔrɔnyali ka bɔ 
Ezipitikaw ka kɛlɛdenw bolo la tanuli bɛti la u ka Ala 
sesɔrɔbaga ye. Nin dɔnkili be jama ka nisɔndiya n’a ka 
waleɲuman lɔnni yira sababu la sesɔrɔla Ezipiti ka kɛlɛdenw 
kan. O bɛti kelen nin ye Ala ka jama ɲɛminɛ batoli ni tanuli 
la saan kɛmɛ caaman tɛmɛnin la. A be jama dɛmɛ k’u hakili 
jigi koo nafaman minw kɛra a ka maana la an’a ba dɛmɛli kɛ 
fana a ka to u hakili la ko nin sɛsɔrɔli ye Ala ta ye. Nin bɛti 
be dɛmɛli kɛ fana ka hakili jigi ni faamuyali sɔrɔ Ala ka jogo 
n’a ɲaumanya dana dana la. A tun ka kan ka danabaw jaa 
gwɛlɛya ka tɛmɛ o maanaw fɛ ani ka jigiya d’o ma tuma min 

na, n’o fana be wagati gwɛlɛn cɛtigɛ la. O cogo kelen na bii 
n’an b’a kalan na ani k’a miiri a koo la, bɛti nin b’an ka jigiya 
barika bonya Ala la. 

2. Ala ka nɔɔrɔ 

Sisan n bena tiɲɛ nafaman minw be nin bɛti kɔnɔ yira: 

Fɔlɔ, nin bɛti, min sɛbɛn na Musa bolo fɛ, n’a be Ala ka nɔɔrɔ 
mankutu min yira la ka tɛmɛ a ka sesɔrɔli fɛ Ezipitikaw kan. 
Nafa b’ala ka jantoli kɛ ko wagati min Ezipitikaw ka 
kɛlɛdenw tun be gwɛrɛla jama yɔrɔ, Ala y’a ka laɲini yira 
k’ale ben’a ka nɔɔrɔ bonya ka nin kelɛbolo barikaman 
halaki. Nin bɛti b’a fɔ an ye ko Ala y’a kuma dafa. A y’a ka 
nɔɔrɔ yira, a kɛra Ala nɔɔrɔtigi ye, min ka kan n’an ka tanuli 
ye. 

O ra don, Ala ye nɔɔrɔ jugu jumɛn yira? 

a. Ala ye kɛlɛ cɛfari le ye 

Musa b’a ka Ala cogo yira i ko kɛlɛ cɛfari. I na fɔ ne kɔnna ka 
ɲɛfɔ, dɔnkilw be ye, minw be solidasiw walima kɛlɛ kɛ ciɛw 
ka sesɔrɔliw tanu o min ye jɔyɔrɔ nafama sɔrɔ an ka jamana 
ka ko tɛmɛlen ko la ani an ka jaman kɔrɔ. O bɛɛ na ta la o 
bɛti b’a yira ko Ala ka nɔɔrɔ tɛmɛna kosɔbɛ adamadenw ka 
solidasiw ani politiki ka nɔɔrɔ kan. Ala ye sesɔrɔ min tun kɛra 
o waati la, Kɛlɛbolo farima tilebɔyanfan na. A ye sesɔrɔ 
Faraon kan, mɔgɔ bɛɛ tun be siran min ɲa an’o tun be siran 
ɲa a ka tilen la. Ala ka nɔɔrɔ n’a ka sebaya tɛmɛna dugukolo 
bɛɛ ka siyaw lajɛni ta kan. A ka nɔɔrɔ n’a ka sebaya tɛmɛnin 

be kɛlɛbolow ni cɛfariw bɛɛ ta kan minw be sirayan don 
mɔgɔw la dugukolo yɔrɔ bɛɛ la. Ala be fɛn bɛɛ kun na. A be 
se ka siyakow bɛɛ yɛlɛma a kelen ka sago kama. 

b. Ala be diɲɛ kɔnɔfɛnw kɔlɔsi 

Nin bɛti be danba Ala ka nɔɔrɔ yira ale min be diɲɛ kɔnɔfɛnw 
bɛɛ kɔlɔsi an’a be to kuntigi ye a ka dugukolo danna kun na. 
Ala ka nɔɔrɔ bonya tɛmɛna adamadenw ta kan. Hale bi, 
kamasɔrɔ lɔnni bonya na kosɔbɛ, an te sera ka Ala ka kabako 
ɲɔgɔn kɛ a ye min kɛ o lon na. An te se k’o jii ka labɛn cogo 
faamu. An te se ka yalimani don a fɔɲɔn barika n’a ka 
tagafan la. An be dɛsɛla ka sira bɔ kɔgɔ jii la I na fɔ Ala y’a bɔ 
o loon na. Tiɲɛ la Ala ka nɔɔrɔ tɛmɛna adamaden bɛɛ ka 
nɔɔrɔ la! O de koson a ka kan’an ka tanuli ye. 

c. Ala be kisili di 

Ka laban, nin bɛti be Ala kisiba ka nɔɔrɔ cogo yira. Ni Ala ye 
Ezipiti ka kɛlɛbolo halaki, o kun tun ye a ka jama makari 
kama, o tun ye ka mara ani k’a ka juguw kɛlɛ, o tun ye ka 
hɔrɔnya farati dɔ la min tun labɛn na teliyali la. Awɔ, Ala ka 
sebaya b’a ka nɔɔrɔ yira, nga o Ala kisiba ka kanuya b’a ka 
nɔɔrɔ ɲɛdaw dɔw yira. Ala b’a ka jama kɔrɔ, A ka jama ko ka 
di a ye ani a be baara kɛ kɔsɔn. 

3. Bɛti ka baara kun 

Ne y’a ɲini ka Ala ka nɔɔrɔ kɔrɔfɔ ni kuma cɛɲumamaw ye. 
Ala a ka nɛma yiralen na, a be nɛma d’an ma an k’a ka bonya 
ye. Kɔsegeli la an te se n’an ma ka batoli ni ka waleɲumanlɔn 
yira bɛti dalen a ka nɔɔrɔ koson. 

Isirayɛli jama ye bɛti da ka se ka Ala mankutu u ka hɔrɔyali 
koo la Ezipiti ka kɛlɛbolo bolo la. Dɔnkili b’an ka tanuli n’an 
ka waleɲumanlɔn yira Ala la. Danabaw fana be bonya da 
tanuli bɛtiw la batoli tumala, ani danabaw dɔ b’o ka dɔnkilw 
da n’o b’o ka loon o loon baaraw kɛra. 

O kɔrɔ de la, ne b’a fɛ ka hakili falen damaniw tilan n’aw ye 
tanuli dɔnkilw ka jɔyɔrɔ danaba ɲanamaya la, n’an be sinsin 
ciden Poli ka sɛbɛ ta kan. 

« Aw kana fa duvɛn na, o be mɔgɔ makossa, aw 
ka fa Nii Senuman na. Aw ka ɲɔgɔn jija ni Ala 
tandoli dɔnkiliw ye minw be Ala ka kuma kɔnɔ, ni 
dɔnkili wɛrɛw ye, ani Nii Senuman d’a ma. Aw ka 
dɔnkili la, ka barika la Matigi ye n’aw dusu bɛɛ ye. 
Aw ka barika la an Faa Ala ye an ka Matigi Yesu 
Krista tɔgɔ kɔsɔn, waati bɛɛ ani koo bɛɛ ye. »  
(Efɛsikaw 5:18-20) 

Nin sɛbɛ yɔrɔ la, ciden Poli b’an ladi ka Zaburu ni bɛtiw da, 
an’o be kɛ kun fila koson: 

a. Ka ɲɔgɔn lafasa 

A fɔlɔ bɛti dɔnkili dalen fɛ an be se k’an ka batoli n’an ka 
waleɲumanlɔn yira Ala ma ani Yesu Krista ma. O bɛɛ la, Poli 
b’a fɔ fana ko ka tɛmɛ bɛtiw la, an be se ka jijali di ɲɔgɔn ma. 
Bari, bɛtiw be yɛlɛ Ala yɔrɔ a dama tɛ dɔrɔn ko ka tanu nga 
ka balimacɛw ni bamusow barika bonya o lu min b’a lamɛn 
na. 

Awɔ! Tanuli bɛti dalen be se ka koɲuman caaman kɛ an ye. 
Zaburu ni bɛtiw b’an hakili jigi kitabu ka tiɲɛ kuma nafamaw 
Ala ni Yesu Krista ko la. O tiɲɛw daniw be kalan d’an ma, 
k’an jija ani k’an ka danaya barika bonya Yesu la. Danabaw 
ka dɔnkiliw mara ka nɔgɔ kun na, a be to an hakili la an’a be 
don an dusu kun na ka se k’an ɲɛminɛ tuma bɛɛ Yesu la. 

Musa ka bɛti, hale miiriya fɛ, be dɛmɛni kɛ ka tiɲɛ nafamaw 
hakili jigi Isirayɛli jama ma. Ani tuma min na ni jaman ka ɲi 
ka kɛlɛ kan kura ni gɛlɛya kunbɛn, U tun be se ka nin sesɔrɔli 
bɛti la an’ale tun ben’o ka jigiya lakuraya Ala ani k’a dusu 
suma. 

b. Ɲɔgɔn lafaamuya 

Nafa b’a la ko minu ani minw be danaba bɛtiw sɛbɛn bii, k’a 
faamuya ko nin baara nafa ye ka danabaw lafaamuya ani 
k’u lafasa. Fɔlɔ o ka ɲi ko bɛti kuraw sɛbɛn ka kɛɲɛ ni Bibili 
ye tiɲɛ min yira an’a kana kɛ ni fili ye Ala ka sariyasun kalan 
na min bena danabaw don filiw kɔnɔ. A ka ɲi an ka bɛtiw 
kumakisɛw ka sinsin ka Ala tanu dɔrɔn ani fana ka danabaw 
kalan. Bɛtiw be i ko baarakɛminaw min be danabaw ka 
lanaya cogo yɛlɛma. N’an ka bɛtiw bɛnin be ni Bibili ye an’a 
be Ala ka kalan nafaman ye, danabaw fana bena danaya 
barikaman sɔrɔ ani ka mɔ, an’o bena taga ɲa ka bɔ Yesu 
Krista ma. 

Ala be nana ni kiti ye: an ka 
nimisa 

Musa ye nin tanuli bɛti sɛbɛn ka se k’u ka nisɔndiya yira 
Ezipitika kɛlɛkɛdenw halakili koo la a n’anw bena a tilancɛ 
filanan kalan:  

« Masaba, i ɲɔgɔn be batofɛnw cɛma wa? Fɛɛn 
jumɛn ka senu i ko ele? Fɛɛn jumɛn ka fari i ko 
ele? I be se kobakɛ la. E y’i kinibolo wili, dugukolo 
y’an juguw kunun. E y’i ka jama min kunmabɔ i ka 
makari kɔsɔn, i y’u dɛmɛ u ka taama la. I y’u dɛmɛ 
ka taga i ka yɔrɔ la, i ka sebagaya barika la. Siya 
wɛrɛ y’u kibaru mɛn, u be yɛrɛyɛrɛla, siranya ye 
filisiw minɛ kosɔbɛ. Edɔmu mara kuntigiw jaa 
tigɛra. Mowabu ɲamɔgɔw be yɛrɛyɛrɛla. 
Kanaankaw bɛɛ barika banna. U jaa tigɛra, 
siranya y’u minɛ. Ee Masaba! I bolo barikaman 
kosɔn, u kirinna ka to yɔrɔ kelen i ko kabakuru fɔɔ 
i ka jama ka tɛmɛ ka ban, i ye o min kɛ i ta ye. I be 
na n’u ye k’u sigi i ka kulu kan, min be i yɛrɛ ta ye, 
Masaba, bi ye yɔrɔ min dilanka kɛ i toyɔrɔ ye, i y’i 
ka sigiyɔrɔ min dilan n’i bolo ye. Masaba, i be 
Masaya la kudayi. Faraon ka soow, n’a wotorow, 
n’a sotogiw bɛɛ donna kɔgɔji la tuma min na, 
Masaba y’a kɛ jii kɔsegira a nɔɔ na k’u tunu, nga 
Isirayɛlidenw taamana dugukolo janin kan kɔgɔji 
cɛma. Arɔn kɔrɔmuso Miriyama, min ye kira ye, 

ale ye dundun ta a bolo. Musow bɛɛ bɔra ka tugu 
a kɔ ni dundunw ye u bolo la, n’u be dɔɔn kɛra. 
Miryama ye dɔnkili la u ye ko: Aw ye dɔnkili la ka 
Masaba boɲa, bari a bolo ye koba kɛ. A ye soo ni 
sotigi fili kɔgɔji la. »  (Ɛkizɔdi 15:11-21) 

K’u to nin bɛti lali la, Ala ka jama fɔra ko: « Masaba, i ɲɔgɔn 
be batofɛnw cɛma wa?  Fɛɛn jumɛn ka fari i ko ele? »  Ala 
ka boɲa n’a nɔɔrɔ boɲa tɛmɛna Ezipiti ka boliw ani jamanw 
min be diɲɛ kɔnɔ na taw bɛɛ kan pewu. Ala ye kabako kɛ ka 
tɛmɛ fɛɛn bɛɛ kan a n’o kama a ka kan n’an ka batoli n’an ka 
jigiya ye. 

Sisan, n b’a fɛ ka sinsin kalan damanin kan min be sɔrɔ Musa 
ka bɛti tigɛyɔrɔ filanan na: 

1. Ala ye kanuya ye 

Fɔlɔ, nin bɛti b’a fɔ ko Ala ye kanuya ye! A ma kɛ ko Ala ɲɔgɔn 
te yen dɔrɔn a ka nɔɔrɔ ani Sebagaya la, nga a ɲɔgɔn te yen 
kanuya la! Kanuya ma kɛ jogo ye an be se ka min di boliw 
ma wala jinaw ma, o n’a ta bɛɛ anw be se k’a fɔ ni jigiya ye 
ko, Ala ye kanuya ye. Tiɲɛ na, minu k’olu ye jamanw ka ala 
ye n’o b’o bato, o jinaw minw o be siran u ɲaa, bɔɲɔgɔn te 
ni Ala ye. Ala be to kudayi a bɔɲɔgɔn te yen bari ale kelenpe 
le ye kanuya ye! 

Mun an b’a fɔ ko Ala ye kanuya ye? 

a. Ala bena k’a ka jama dɛmɛ 

Musa tun kɛra Ala ka kanuya fila ka sere ye: Fɔlɔ, Ala nana a 
ka jama dɛmɛ, k’a sebaya bɛɛ kɛ ka se k’u hɔrɔnya jɔnya 
ɲanamaya la Ezipiti la. Ala y’a ka fanga bɛɛ bɔ ka sesɔrɔ 
Ezipiti kɛlɛkɛdenw kan. A ka jama kanuya kama lo y’a ɲɔnti 
k’o kɛ ten. Jama hɔrɔyali ka bɔ degu ni farati la ye 
tagamasiɲɛ ye ko Ala b’a ka jama kanu an’a b’a kanu minkɛ, 
a nana dɛmɛ kɛ u ye. 

b. Ala be n’a ka jama ye 

Ala ka kanuya sere filanan, Musa ye min ko fɔ filɛ nin ye: Ala 
be n’a ka jama ye ka se k’a bilasira, ka sira yir’a la, ka se k’a 
lakanda ani k’a ka dununi ni jii ko ɲanabɔ. A ka dɛmɛli 
latigɛnin kɔ o min y’a jama hɔrɔnya, Ala tora n’o ye, a m’o 
to yen. 

c. Ala b’an hɔrɔnya jurumu la 

An b’o ɲɔgɔn ye Layidu kura la, bari Ciden Zan y’a sɛbɛn ko 
« Ala ye kanuya ye ». Nga Ala b’a ka kanuya yira cogo 
jumɛn? Ciden poli b’a jaabi ko: 

« Dencɛ kelenpe min be Ala fɛ, a y’o ci diɲɛ na 
waasa an ka balo ale barika la. Ala y’a ka kanuya 
yiraan na ten le. Kanuya filɛ nin ye. A ma kɛ i n’a 
fɔ anw ye Ala kanu! Ale lo y’an kanu k’a Dencɛ ci 
an ma. An ka hakɛw yafara ale ka yɛrɛ saraka 
barika la. »  (1 Zan 4:9-10) 

Ala y’a ka kanuya yira k’a ka jama hɔrɔnya ka bɔ a tun jɔnya 
min na Ezipiti. O cogo kelen na Ala b’a ka kanuya yira ka 
danabaw bɛɛ hɔrɔya jurumu ka ɲangili n’a tun sirinin be o 
jɔnya min na. Ala b’anw kanu a n’a bena n’a be dɛmɛli di 
minu be danaya kɛ Yesu Krista kan. A b’o ka jurumu yafa 
Yesu tɔgɔ la an’a be kunnadiya ni nisɔndiya d’o ma ka balo 
ɲanamaya kura la, Niin na ɲanamya, ɲanamaya banabali ani 
min ka ɲi a bɛɛ ye, jɛnɲɔgɔnya n’ale ye, kanuya Ala. 

Ala b’a ka kanuya yira Yesu Krista la. Ale y’anw kanu ni 
kanuya sɔngɔ gwɛlɛn min suma ɲɔgɔn tɛ. Bari Yesu y’a ka 
ɲanamaya di, a y’a yɛrɛ di saya ma ka kɛ saraka ye 
gwengwenlɔgɔ kan, k’an ka jurumu ɲangili ta. Tiɲɛ na Ala ye 
kanuya le ye an’a ka kanuya bɔɲɔgɔn si te yen! 

2. Ala b’a ka layidu bɛɛ dafa 

Kalan filanan min be bɔ nin bɛti la filɛ nin ye: Sɔn kɛra Ala ka 
sebaya n’a ka kanuya kan, Musa ka jigiya tora siniɲasigi la. 
Nin bɛti te boɲa le la Ala kan dɔrɔn nga a ye min kɛ a ka jama 
ye, ani Ala b’a ka layidu dafa Isirayɛli ka jama. 

Ala ye layidu ta Ibrayima ye, nin jama ka bɛmaw ani sisan, 
Musa sɔn ko Ala ben’a ka jama bilasira a ye jamana min 
layidu ta Abram. A ben’a ka layidu bɛɛ dafa u ta fanfɛ.  Ala 
y’a ka sebaya n’a ka kanuya yira. Ala ye kantigi ye a ka kuma 
na ani mɔgɔ si te se k’a ka latigɛliw bali. 

Danaba be ɲanamaya o bɔɲɔgɔnman le kɛ. Yesu ye layidu ta 
k’ale bena kɔsegi dugukolo kan kana fɛɛn bɛɛ kɛ kura ye. 

Anw be ɲanamaya n’a ka sukununi jigiya ye bari an bena sigi 
yɔrɔ danko kura la ani ka ɲanamaya banali diyabɔ. Bibile 
yɔrɔ bɛɛ kɔnɔ, Ala b’a ka sebaya n’a kanuya minu be n’a ka 
ɲasiranya ye an’o sababu fɛ, a ka layidu labanw ka kan ni 
jigiya ye. Sababu te yen ka siga. Yesu ye kanuya ye an’a ye 
sebayatigi ye. A bena kɔsegi ka se k’a ka jama hɔrɔnya nin 
diɲɛ juguman ani ka Alijina kura dabɔ yɔrɔ min na an bena 
ɲanamya kudayi kanuya Ala ka tigiya la. 

3. Ala be nana ni kiti ye: an ka nimisa 

N tun b’a fɛ segikanni kɛ Musa ka bɛti kan ani k’aw hakili jigi 
fɛɛn nata kan: K’a kɛɲɛ nin bɛti ye, jamanadeniw min be 
tilebinyan fanfɛ yɛrɛyɛrɛla siranya fɛ k’a miiri ko Isirayɛli 
jama be nana o fanfɛ. 

Mun kɔsɔn? 

O jamanaw ye kunnafɔni sɔrɔ koo minw kɛra Ezipiti la. U tun 
lɔn ko Ala y’a kɛ balawu min ye nin jamana sɔrɔ. U tun ye 
kunnafon sɔrɔ fana setanya ni hakili min ye Ezipitikaw ka 
kɛlɛdenw sɔrɔ. Ezipiti jamana tun ye fangabatigi ye o wagati 
la ani jamanaw i ko : Filisiw, Edɔmuw, Mowabuw ani 
Kanaankaw ka fanga barika tun ka dɔgɔ n’a ta ye. Ni Faraon 
n’a boliw tun ma se ka Isiray ɛli jama ka Ala lalɔ - jɔn n’a se 
k’a lalɔ? 

Ala ka jama tun b’o kunsinna, ka taga kongokolon, k’u ɲasin 
jamanadeni nunu ka dugukolo ma. O le kosɔn u tun be siran 
na ka Ezipiti ka tɔɔrɔ ɲɔgɔn sɔrɔ! 

Joo tun b’o fana fɛ ka yɛrɛyɛrɛ wa? 

Awɔ! Bibile ka sɛbɛw Zozuwe, Cɛfariw kitabu ani fɔlɔ 
Samiyɛli kɔnɔ, anw b’a kalan ko Isirayɛli ka jama, a laban na 
ye sesɔrɔ jamanaw kan ni Ala ka dɛmɛli ye k’u ka dugukolo 
bɛɛ minɛ. Anw be se k’an yɛrɛ ɲininga nin minɛli ma kɛ koo 
bɛnbali ye ani Ala ka jugu wa? I ka janto ko Ala ka Senu ani 
k’o jamana nunu tun ma kɛ jalakilibali ye. U tun kɛra boli 
batobaga ye kosɔbɛ, ka lagwɛriw kɛ ani subagaya tun kɛ 
tuma bɛɛ, ka deen kɛ saraka ye tun kaɲi, yɛrɛkunfere fana, 
jatɔya ani nijuguya. 

K’a fara o kan, o jama nunu y’a ɲini ka Ala n’a ka jama kɛlɛ, 
ka dɛsɛ. O n’a ta bɛɛ la, n’o tun ye boliw to yen, n’o tun 
nimisala u ka kɛwalijuguw ni juguya bɛɛ la, ka se ka Ala 
ɲanaman bato ani ka kolo a ka cifɔlenw ye, o ra, o jamanaw 
tun n’a u kunmabɔ o balawu caamanw la. U ka nimisali fɛ u 
tun ben’a Ala sɔbɛ kelenpe min fanin be ni makari ye lɔn, 
k’a be jururmu yafa an’a be sɔn kɛ jamana mɔgɔw ni bɔsɔnw 
bɛɛ ma a ka jamakulu kɔnɔ. 

Layidu kura kɔnɔ, Yesu y’a ka kalandenw ci ka taga a ka 
sukununi kibaru diman fɔ. Yesu be Ala ye an cɛma. A be ni 
nɔɔrɔ ani Sebaya ye nga a fana be kanuya ye. I ko jamana 
minw ye Isirayɛli lamini, aw b’aw masiri boli batoli wala 
subagaya la, wala jatɔya, wala nanbarako, wala fariyako ma, 
o ra a kaɲi ka yɛrɛyɛrɛ. Mun kosɔn? Bari Yesu be nana loon 
kelen kititigɛ baara la ani kiri ben jurumutɔ minu ma sɔn ka 
nimisa. 

O ra don, sani o loon, Yesu be kunnadiya d’aw ma ka nimisa 
ani ka lananya k ɛ a kan. Yesu la, an’a ka saya sara fɛ 
gengenlɔgɔ kan, kanuyatigi Ala be yafali d’aw ma, a b’a to a 
k’a kɛ a ka sankolo la Faa ye an’a be ɲanamaya banbali jigiya 
d’aw ma. N’a ka nimisa fɛ a y ‘a jigi la Yesu kan. A tena kɛ 
sababu ye a yɛrɛyɛrɛ be siran nin Ala nɔɔrɔma min ka Senu, 
Sebaya. 

